
@înî lat– îKurd  
1 - Zargotina kurdî û berevoka "Folklora kurmanca"… Dr. Eskerê BOYÎK

15 - Stranên berevokên “Mûzîk , Dans û Şarqîyên kurdî”...Dr. Nûra Cewarî
23 - Nirxandinek di barê pirtûka "Êzdiyatî"...    ........ Dr. Celalettin Kartal 
  -@Bingeha gelek urf, adet û erkanen di nav 
27   ola Alewîtî û Êzdîtiyê de hêjî yekin  .............................   Kemal Tolan 
36 - Rengvedana qehremanên Êzidiyan di helbesta kurdî de ..Kovan Xankî  

1. JAKOB G. EIN NEUER TEXT UBER DIE JAZIDIS. “BEITRAGE ZUR 
KENNRNIS DES ORIENTS. HALLE. 1909. BD. 7. S. 30-35; JOSEPH ISYA. JAZIDI 
TEXTS. “AMERICAN JOURNAL OF SEMITIC LANGUAGES. CHICAGO. 1909. 
VOL. 25, NR. 2-3.P.111-156, 218- 254; ANASTASE M. LA DECOUVERTE 
RECENTE DES DEUX LIVRES SACRES DES YEZIDIS. “ANTHROPOS” WIEN, 
1911. BD. 6.S 1-39; BITTNER M. DIE HEILIGEN BUCHER DER JEZIDEN IM 
LICHTE DER TEXTKRITIK. “ANTHROPOS” WIEN, 1911. BD. 6.S 628-639; 
JOSEPH ISYA. DEVILLWORSHIP: THE SACRED BOOKS AND TRADITIONS OF 
THE YEZIDIS. BOSTON, 1919; MINGANA A. SACRED BOOKS OF THE 
YEZIDIS. “JOURNAL OF THE ROYAL ASIATIC SOCIETY OF GREAT BRITAIN 
AND IRELAND”. 1921. JANUARY. P. 117-119. 
2 BINHERE: J.S. MUSAELYAN “BIBLOGRAFIYA PO KURDOVEDENIYU” T. I-II, 
SANKT PETERBURG 1966. 

BEYT) BI TÎPÊN LATÎNÎ. 

  :، بقصيدتي أنهي مقالتي هذه

  لو بقيتُ سنيناً 
  بثوبِ جهلي  

  ولو نمتُ طويلاً 
ِـراش مـرضي    على ف

َـنتُ أبداً َـك   ولو س
  فقريببيتِ  

  ولم أصح على صوتِ النداء
  ولا فتحتُ عيوناً واسعة 

ّـماء   بوجهِ الس
ّـحتُ مساري   ولا صح

  مع انعطاف الهواء
  فأنا لستُ إلاّ  

ِـهِ  َـث بعين َـب   ...الع
  ستصلبني الألواحُ الخشنة 

  فوقَ إهمالها
َـب َـت   وتطرقني مسامير الع

  بكامل قواها
  ويرميني بعيدا 
َـد   ......صرح الأم

بنفسك كنتَ لن تعوم وإن  
َــدر   في اصطخابِ الق
  ولن تبيع أيامكِ رخصاً

  ...لتشتري الــكَـدر
  وتبقى ترتدي الانتظار

 ولا تزالُ محطاتك  
  إلاّ من قطار..خاوية 
  وحيد ..فارغ 

َـة ِـب َـع   إلى البعيد..ينظر بعينٍ تـ
ُـل للقطار ارحلْ   فق

ِـكَ الباهتة ُـل لأُناس   وقـ
ّـ   لْأن تترج

  فالساحات المليئة هناك
َـها في الصراخ   شهقتْ صمت

  وإذا لم تزمع الوقوف 
  حاملا قنديلا

  في يوم النشور
  وكريــــــما

  بينما في بطن جوعك 
ِـعاب الأُمور   تتضور ص

  فلن تصبح صديقاً 
َـظَري   لأن الأصدقاء يا ن

  ....لا يموتون أحياءا
  :فيا صديقاً 

َـم كيف أحيا الآن ؟   أتعل
  نا أزرع أ

  وقاسية..وأرضي لئيمة 
  ومياهها ضحلة 

َـكِـرة   وع
َــتي قديمة   وآل

  ولكني
  أحملُ في قلبي 

  أملَ البقاء
  وفي وجهي 
  نور الشمس

  وعلى ذراعي 
  نقشَ العناد

  وأمامي
  بريقُ الوهاد..يلتمع

  وفي يقيني هدى
  ومعتركي واسع المدى
ِـر أشجاري  ُـم   وستث

  التي لم اشتلها اليوم بعد 
  لغدٍ  قادم..  ثمار عن

َـدني به االله    وع
ُـرة: لأنني ياصديقي    ح

  ...أُجيد اختيار الحيــاة 

 الياس نعمو ختاري 

      Dr. Eskerê Boyîk\ Elmaniya 
 
 
 
 
Cîyê welatê kurdan wusane, ku ji rojhilat û rojava, bakûr û 
başûr dagerkir û zevtkarên cûrbicûr, bi dewrana hatine, tê 
ra derbaz bûne, kirine meydana şer û dewa, xwe ra qetil û 
zulm, kuştin û xelayî anîne, welet wêran kirine, 
şewitandine, li pey xwe kelefe, xûn û hêsir hîştine, dilê gel 
da bûne nifir û nelet, derbas bûne, çûne, hetanî îro jî… 
Dewsa solê hespê kî zulmkarî bêjî li ser vî erdê zêrandî 
nemaye? Gelo xezebek hebûye wan li ser vê axê nekirine, 
bi her cûreyî xwestine vî gelî kokbir kin, biqelînin, tune 
bikin, bibine xweyê vî erdî, kurdîtîyê çel kin, ku ew nav 
dîrokê ra jî nemîne. Wusa,  ew wek ewrên reş û tarî 
hatine, zulma xwe kirine, li nav zulma xwe da jî pelişîne, 
xeniqîne û çûne, gelê kurd maye. Maye wek çiyayên xwe 
ye bilind, çemên xwe ye gurr e pirav, kanyên xwe ye zelal, 
deştên fire, merdane û merd…  

Zargotina kurdî û berevoka 

 „Folklora kurmanca“ 

@ @NNNNNNNNNNNNNNNNNNNNNNNNNNNNNNNNNNNNNNNNNNNNNNNGovara Mehfel (4) ٢

Zulmkaran bi sûr û sînoran, welet pwrçe-perçe kirine, xêr 
û bêra wê talan kirine û heta îro jî talan dikin, dibin, lê 
xizna wêye esil, dewlemendya ruhî, zargotina wê, kesî 
nikaribye gelê Kurd bistînin.   
Dibe sirra tim zêndîbûn, ne altbûn û heyîtîya gelê kurd 
hema wî ruhê nemir, vê kanya avliheyatêye heta-hetê 
dane… Li wê şaristiyanê, li ber lêya dagerkirina leşkerî, bîr 
û bawarîyan gelek gel û civak, ziman unda bûne çûne lê 
kurd û kurdî man.. 
Kurdistan timê kanîya zargotina dewlemend, gelê kurd jî 
xweyê erf-edet, eyd-erefat û rabûn-rûniştandinên xisûsî 
bûye. Ruhsivik û efrandar e gelê kurd. Di her halê çêbûyî 
da xweşbînî û gumana jîyanê wunda nekirîye. Dîroka xwe 
yê hezaran salan, şabûn û kaser, axîn, derd û kulê xwe, 
mêrxasî û şerkarya ewledên xwe di nav zargotina xwe da 
xweyî kirye. Bi çîrokan, destanan, sitieanan zimanê me 
şimşat û şîrin, xweş û bedew bûye.   
Zarbêjî, çîrokbêjî, dengbêjî jiyana gel va girêdayîne û 
bawarkî wek hewa, nan û avê her dema jêra pêwîst in. 
Gelê kurd çîrokbêj û dengbêj e. Dîwanên mîr û hakiman, 
odên gindan timê cîyê çîrokbêj, dengbêj, aşîq û dewrêşan 
bûne. Ne şînê kurdan bê zarbêjî dibin, ne jî şayî… Dema 
tenêbûnê kilam kurd ra heval e. Civaka kurdî bê kilam û 
dîlan, mesele û metelok, laqirdî û henek nameş e…Dema 
evîntyê, dilxweşyê hogirê herî dilsoz kilam e, dema 
bêgumanyê kilam guman e. Dayîk bi kilaman, lorandinê 
zarokên xwe şa dibin, bi çîrok û kilaman zaroka radizînin. 
Bi kilaman bûka siyar dikin, bi kilaman mêrxwesên xwe 
dişînine ber şêr, heta bi kilaman mirîyên xwe verê dikin. 
Şivan bi kilam û bilûrê kerê xwe diçêrînin, cotkar bi 
kilaman xeta cotê xwe li ser axê dikşînin. Kilam xerîb ra 
dilbînî ne, ew bi kilaman agirê hisreta dilê xwe ker dike. 
Kurd bi kilaman laqirdya dikin, bi kilama dikenin, bi kilama 
digrîn. Tu tişt hesîn, his û agirê welatparêziyê, 
miletparêziyê, heqiyê û remê di nav evdên kurd da ewqas 
zû gurr nakin çiqas zargotin.  
Destanê me bi kilamî têne gotin, ebûbeta dînî, heta due’a-
dirozge ji bi sitiran in.  
Zargotina kurdî pircûre, pirewaz û pirreng e. Ew çîrok in, 
destan in, afrandinên olî ne, kilam in, beyt in, mesele û 
metelok in. Her cûrekî afrandina bedewetiyê ya gelêrî, 

nexş û ewazek e, reng û rewşek e, bedewîk û xemlek e, 
qeydekî şîrinî xezayî î giranbiha ye...  
Odên gunda ye terî da zargotina me hatye xweyîkirinê, li 
wan da ew xizna ruhî ji nivşekî derbazî nivşê din bûye. Ode 
bi dewrana, gelê mera dibistan û „unîvêrsîtêtê“ perwerdê, 
zanînê, dîrokê, medeniyetê, xweyîkirin û dewlemendkirina 
ziman û edebiyeta gelêrî bûne.  
Tiştekî veşartî nîne bi dewranên dûr û dîrêj, heta îro jî  
Kurdistanê da piropaganda dagerkirên civakî û bawaryê 
dijî zimanê me bûyê. Li nav sedî heyştê-nodê kurda da 
kurdî zimanê olê, yê derbaskirna eyd û erefatê dîndariyê nî 
bûye, a’lim û zane û torina (arîstokiratiya) kurdan bi 
zimanê erebî yanê bi zimanê dagerkiran kar kirine. 
Xizmeta wan zimana kirine…Evdên kurd ê sade, cotyar, 
şivan-gavanan, daykên meye zemetkêş ziman û ruhê 
kurdîtiyê xweyî kirine. Bi saya zargotina meye zengin zarê 
meyî kurdî, weletê xwe da, cîyê xwe nedaye tu zimanê 
xerîb. Nehîştiye gelê sade ji bingeha xwe biqete. 
Wundakirina zimên wundakirna nasnemê û kurdîtyê buye. 
Lêkolîna edeba kurdên êzdî sirreke zaravê kurmancî, ya pir 
ecêb li ber me vedke. Cihanê da pirr kêm in zimanê wusa 
ku li nava dewrana da kêm bêne guherîn .Gelek nimûnên 
edeba dînê êzdyan (qewl, beyt, due’a û nimûnên din) 
sedsalên 11; 12; û 13 da ji alyê xwedênas, oldar. fîlîsof û 
helbestvanên wî wedeyî mezin Şêx Fexirê Adiyan, Pîr Reşê 
Heyran, Pisê Cemê, Pîr Xidir, Pîr Hevînd, Şêx Mend û 
hinekên din da hatine afrandin. Ew berhem bi kurmanciya 
herema Hekarîyê ya paqij in, ku niha kurdên Bakûe pê 
diaxivin hatine hûnandin. Giramer, mêlodya, teqil gişk 
yeke. Tê bêjî nû hatine afrandin… Wusane hezar salî 
zêdetire gelê kurd î sade, çîrokbêj û dengbêjan kurmancya 
xwe wek çavê xwe, wek hebûna xweye herî pîroz bi 
zargotina xwe xweyî kirye. Îro gerekê Kurd wî cewahirê 
xwe paxirê xelkê ra neguherin… 
Zarbêjiya kurdî, wek kanîyên avzelal e gurr, timê bi 
merdane ji gund û şên, ji çiya û banîyê Kurdistanê 
kişiyaye. Bi dewranan çemên wek Ferat û Diclên ji ber 
herikîne. Ji wê avê ne ku tenê xelkên Kurd, lê gelên cînarê 
kurda jî zevyên xwe ye ruhî pê av dane. Zargotina Kurdî bi 
cûre û rewşa xwe, zengînî û pirr rengya xwe, bi efsene, 
destan, kilam û hezar yek cûre nimûnên xwe li nav 
medeniyeta gelên rojhilatê da cîyê xweyî layîq digre.  Ew 

çevkanîke bêkener e ji bo lêkolînên giranbiha li ser dîrok, 
ziman, çand, miletzanîya vî gelê kevnar. 
Bi heyf gerekê bê gotin ew xizna mezin nehatiye 
xweyîkirin, îmbarkirin. Bi dewrana wek avên çîyayê 
Kurdistanê kişiyaye him hatiye bîrkirin, him jî pêra hatiye 
nûkirin… 
Tunebûna dewletê, zeyîfbûn yanê bi heqî gotî tunebûna 
xwendin-nivîsarê bi zimanê dê, gelê kurd nikaribiye xizna 
zargotona xweye bi dewrana xweyî derkevê, xweyîke.  
Vê sedsala dewî da gelek guhertinên mezin ketine nava 
jîyana gelê kurd, welat bû çar parça. Jiyana gel ji rêya 
xweye xezayî derket. Dagerkiran  bi tûndî êrîş birin li ser 
ziman û çanda kurdî, derb zargotina me jî ket.. Gelek durr 
û cewahirên xizna zargotina me di bin kelefên dijwerî, 
qedexe,  şer, sirgûnyê, koçberyê, wêrankirina gunda, rev û 
beza malwêan da man.  Gelê kurd ra mecal çê nebûn, ku 
ew jî wek gelên cînar çand û kûltûra xwe va mijûlbe. 
Roja îroyîn jî bi sebebên cûrbicûr (bindestî, qedexa li ser 
zimên, kûltûra û navê netewiyê, halê sîyasî, aborî, zanestî 
û astengiyên din) payê Kurdistanê yên pirê da zargotina 
gelêrî halê bêxweyîtiyê û bêmacaliyê da dimîne…  
Ji alyê dagerkiran va bi zorê meşandina sîyasiya 
asîmlasiyonê, cî û warê kurda da bi temamî bi zimanên 
xwe kêranîna mecalên ragîhandinê, perwerdê,  bazirganiyê 
ne ku tenê rê li ber pêşdaçûyîna zargotina kurdî û 
dengbêjîya gelêrî girtin e, lê usa jî halekî usa çêkirine, ku 
ew xizna gelê kurd ya ruhî bi kokê va bê ji bîrkirin...  
Di werê undabûn û jibîrkirina folkilora kurdî da rola wan 
„nivîskar“ „dengbêj“ û „zaneyên“ kurd jî kêm nîne, kîjan 
destan, çîrok, sitiran, reqas û nimûnên folkilora kurdî 
weldigerînin zimanên dagerkiran, çê dikin û dikin hebûna 
wan .  
Di vî werî da ji nav gel (hîmlî Kurdistana Bakûr) topkirin, 
hazirkirin û weşendina nimûnên zargotinê (çawa bi pirtûk 
usan jî bi kasêtan) karne welatparêzyê ye pir bi pîroz in.  
 
Xerîbên, ku hatine Kurdistanê ra derbaz bûne, ewqas li ser 
xezaya wê ye bedew, dewlemendya wê ye sererd û binerd, 
bi xêr û bêra  wê ecêvmayî nemane, çiqas ji zengînbûn û 
nazikaya ruhê gel, zargotina wê.   
Eva devedevî du sedsala ne efseneya  folkilora kurdî ye 
dewlemend,  di guhdarya rêwî,  dîplomat, misyonêr, 

zanyar, rojhilatzan û pêşekzanên cîhanê yên cûrbicûr da 
ne. 
Ew dinivîsin, ku kurd, wek gelekî qedîm, kevnar û xweyê 
tiradîsyayên çanda  ruhî ye zengîn, emekê xwe yî mezin 
kirine di nav dîroka pêşdaçûyîna medenyeta gelên Asya 
Navîn û şaristanya cihanê. Bi pesin be’sa zengînbûna 
civaka Kurd, ya ruhî, kilam û reqasên wane gelêrî dikin û 
wan di nava gelên Rojhilata navîn da „hêzeke  kûltûr û 
rewşenbîrîye qewat“ dinirxînin, „kilîta wê hêzê di nav 
zargotina wêye zengîn da“dibînin. (1)  
Ronakbir û hîmdarê edebiyeta Ermeniya ya nû Xaçatûr 
Abovyan, hê nîvê sedsala 19 a dinivîse: „Poêzya gelê Kurd 
usa pir pêş ketye, usa zengîn bûye, ku her kurdekî, lo, 
hela her kurdekê jî em dikarin wek helbestvan bie’cibînin. 
Ew pir serwext in, gelek zû, hema bêje hahanga 
disêwirînin.“ (2)    
Akadêmîk Î. Orbêlî dinivîse: „Ewî gelî (Kurd, E.B.) bin 
navên ecem, tirk, ereb, ermenîya da gelek lawen xwe unda 
kiriye, yên helbestvan, sazbend, serleşkerên bi kemal bûne 
û dîroka wan gelan xemilandine. (3) 
Piştî gera xwe li Kurdistanê  pirofêssor V.F Mînorskî 
dinivîse, ku kurd xweyê edebiyeteke gelêrîye pirr zengîn 
in, li bal kurdan çîrok, destan, sitiran pirin. (4) 
Rêwyê ku hatine Kurdistanê ecêvmayî mane ku çawa 
rêncber-cotyarên kurd, bi kilam û bilûra xwe, bi gotinên 
zargotinê karin bê zemetî „ziman“ sewala ra jî bibînin, wan 
bi xwestina xwe rêva bibin. Vê derheqê da rêwîkî rûs V.Î 
Massalskî dinivîse: „ Ez gelek cara zendegirtî mame ji 
merîfet û hostatiya şivan-gavanê kurdan… Ew li cîkî 
disekinin, fêza girekî yan ser zinarekî û ji wur „serwêrî“ li 
kerî-sûriyê xwe yî li binatara wanda diçêrin dikin. Keryê 
pêz gura şivên dane: pêşda diçe, vedigere, berbi çepê yan 
rastê diçe. Bi gaziya şivên, kerî dest xwe da dora wî dicive, 
yanê jê dur dikeve.“ (5)   
Serbazeîkî din F. Mîlîgîn dinivîse: „  Li welatên pêşdaçûyî, ji 
bo ajotina heywên şiv û qamçîya didine xebatê. Lê li 
Kurdistanê tu pêwîstî tune bi wan heywên xin.. Li vira  
dewsa qamçî sazbendî tê xebatê û ew yek gelekî sade û 
rehet tê kêranîn. Merivê Kurd erba xwe siyar dibe û gava 
kilama xwe dest pê dike, gamêşê wî pêra-pêra dilivin. 
Gava erebeçî dixweze gamêşa  bide sekinandin, nastirê, 
gamêş disekinin.. Eva hunerekî usane, ku li diniyayê cîkî 

mayîn tune, vira kilam û miqam li nav karê gundîtiyê da 
têne kêranîn“ (6 ) 
Zaneyê sazbendya gelên Kavkasê Vasîlî Korganov, piştî ku 
sazbendiya kurda ra dibe nas, dinivîse: Him di jîyana kurda 
da, him jî sazbendiyê da tiştekî suruştîyî usa heye, ku 
wana ji tu kesî hilnedaye û ew tişt li ba tu miletekî cînar 
tune. Ez nikarim hemû tabyetmendyên hunermendiya 
kurda ya sitiranê bînim li ser zimên, lê dikarim guhdariya 
we bînim li ser wan gotinên di xeberên sitiranên kurdî da 
ku gelek cîya diwekilin, lê bi saya pirrewaziya sewtê 
guhdara aciz nakin.(7)    
Dîrokzan û êtnografê ermenî S. Yêxîyazarov di gotara xwe 
ya bi sernivîsa: „ Qiseke kurt derheqa êtnogirafîya kurden 
qeza Yêrêvanê da „  nivîsye: Gerekê meriv li zozana be, ku 
bibîne çika ev miletê qedîm, li çîya û baniya çawa bi dil û 
can şa dibe. Ji berbangê hetanî êvara dereng, ji her çar 
alîya dengê ewazên bilûra şivên tê, şevên hîveron da gişk 
govendê digrin û li ber dengê zurnê hetanî nîvê şevê 
direqisin. (8)   
Di werê berevkirin, lêkolînkirin û weşendinana têkstên 
zargotima kurdî da karne pir mezin zaniyarên gewre yên 
sedsala 19 an P. Lêrx, A. Jaba, A Sosîn, E. Pirûm, S 
Êxîyazarov, N.Marr, Î. Orbêlî, Oskar Mann, A.fon Lêkok û 
gelekên din kirine . (9) 
Gêogirafya Kurdistanê û gelên cînarê wê usa ne ku kurd, 
ermenî, aşûrî, tirk, ecem, ereb, li rex hev, nav hevda 
jîyane, ziman, erf-edetên hev hîn bûne û pêwendyên wan 
di nav zargotinê da jî çê bûne, kilam, çîrok, destan û 
nimûnên zargotina hav hiz kirine, bi zimanê xwe û 
zimanên hev gotine. 
Lalayan Ê. A sala 1914 a, melûmetnema  gêogirafî ya 
Rûsyayê beşa Kavkazê da  gotara xweye bi navê „Aşûryê 
wîyalêta Wanê „ da dinivîse: „ Poêzya aşûrya ye gelêrî, 
payê pirê bin hukumê sitiranên kurda ye gelêrî dane, 
hesavê wan ( yê Aşûrya. E.B.) pir kême, usa ku li nav wan 
sitirana kilama kurdî û  şirokirna çîroka kurdî edet e „.(10) 
Zanyarê Alman M. Bagnêr hê sala 1855 dinivîse, ku tirka 
gelek kilamên kurdî wergerandine bi zimanê xwe. (11) 
Li nav gelê ermenî da zargotina kurda hizkirî bûye. 
Nivîskar û rewşenbîrên gelê ermeniyayî cînar timê 
guhdarîya xwe danîne ser zargotina Kurda. Hê sedsala 

XVIII Movsês Tatêvasî berevokeke destnivîsar ji zargotina 
kurdan dîrokê ra hîştye.. (12)   
Garêgîn Sirvadzyan, berevkarê zargotina ermeniyayî bi 
nav û deng, derheqa zargotina Kurda da dibêje, kê 
berevkirina zargotina kurdî va mijûlbe, wê emekekî mezin 
seva zanyaryê  pêk bîne. Ewî berevokên  têkstên zargotina 
ermeniya da cî daye usa jî gelek nimûnên zargotina kurdî.  
Gelekî hewaskare  „ Berevoka Êmîniyê ya êtnogirafyê „ 
cilda 5 a, ku sala 1904  li bajarê Moskivayê ji alîyê 
zanîngeha Lazaryêv da hatiye weşandin. Berevok ji alîyê 
folklorîstê ermenîyî bi nav û deng Sargîs  Haykûnî va 
hatiye hazirkirin. Ew hatiye navkirin hay-kirdakan vêp 
(Romanên ermeniyan –kurdan). Berevokê da 28 destanên 
kurdî çap bûne. Ev destanan Haykûnî ji nav ermeniyên 
dora gola Wanê, piranî bi zimanê ermenî, hinek jî bi kurdî ( 
bi tîpên ermenî ) nivîsîne. Ji wan destana ne Mem û Zîn, 
Dewrêşê Evdî,, Seyrana Mele Mûsa, Kerr û Kulik, Qendîla 
Sîapûş, Hemê Mûsê, Sêva Haco û yên mayîn. Eyane ku 
wan hereman gundên kurdan û ermenyan cînarê hev 
bûne, pêwendyên wan xûrt bûne û ermeniya rind kurdî 
zanibûye, zargotina kurdî hiz kirine û bi kurdî sitirane.  
Hewaskare destanên, ku ermenî hatine nivîsar, şirovekirin 
bi ermenî ye lê gotinên sitiranan bi kurdî ne. Usane, 
çîrokbêjên ermenî, eger li nav civaka xwe da, dema 
destana kurdi bi zimanê xwe jî sirove kiribin, dîsa cîyê 
kilamkî bi kurdî gotine. 
Pirtûkê da usa jî 13 dengnivîsarên sitiran û ewazên kurdî  
bi hazirkirna kilasîkê sazbendya ermenîya Komîtas cîyê 
xwe girtine. Komîtas navekî pîroz û mezine di dîroka 
hunermendya ermenîya da. Izbatîyên dîrokî didin kivşê, ku 
navbera wî û serokê êla Hesinya Ûsiv beg pir xweş bûye, 
tev li xwendinxana dêra Êcmîadzînê da xwendine û tim li 
gundê Beg bûye mêvan. Saya wê dostanyê ew zargotina 
kurda ra, xazma kilam û reqasên gel ra dibe nas û  
sazbendya  kurda ye gêlêrî pir hiz kirye. Sala 1899 a, li 
Bêrlînê ji bo dewî anîna xwendinxana sazbendîyê, dîplama 
xwe li ser lêkolîna sazbendya kurdan xweyî dike. Ew 
gotareke xwe da derheqa sitiranên kurdî da wa dinivîse: 
„Awaz û ruhê sitirana kurdî bi xezayê va girêdaye, lê 
naveroka wê êdî bi qewlên jîyana gel va girêdaye. Kurd 
gelekî çiyayî ne, ji bo wê jî li ser sazbendya wan mora 
suruşta der-dora wan heye.“ (13) 

Gelek nîvîskar, hunermendên, zanyarên cihanêye gewre, 
yên bi nav û deng ji nimûnên zargotina kurdî heyr û 
hjmekar mane, bo afrandinên xwe ça bingeh, nimûne ji we 
dengizê hildane, bi wan him çand û kûltûra gelên xwe pêra 
jî ya cihanê xemilandine. 
 
Tunebûna dewletê, kêmbûn yan nebûna xwendin-nivîsara 
bi zimanê dê, bandora ziman, çand û bawarya dagerkiran 
bi dewranan mecal nedane evdên kurd li xizna xweye ruhî: 
zargotina gelê xwe xweyî derkevin, binivîsin, topkin, 
lêkolînkin. Çiqas bi min va eyane, heta destpêka sedsala 
bîstan jî tu xebat di wî warî da, ji alîyê kurdan va ne welêt, 
ne jî welêt der nehatine kirin. 
Ew mecal li xerîbyê kurden Şovêta berê ra çê bûn. 
Nenhêrî halê welêtî aborî, sosyalî û sîyasîyî giran, salên 
xweye ewil da welatê Sovêtê  guhdarya mezin danî li ser 
pêşdaçûyîna gelên welêt xwe, usa jî yên kêmjimare weke 
Kurdan.  Wê demê, çawa me berê jî nivîsîye kurd Kavkazê 
li komarên Azerbeycanê, Ermenistanê, Gurcistanê û Asya 
navîn da jî li Tûrkmênistanê dijîtin.  
Bi heqî gerekê bê gotin, karê bingehîn û mezin  
Ermenistana sovêtê da hatin pêkanîn  
Tevî pirsên hildana nexwendîtyê, hazirkirina kadrên 
miletyê, serkarya dijî erf-edetên xirab, usan jî guhdarya 
mezin hate danîn li ser berevkirin, tomerkirin û weşendina 
zargotina kurdî.  
Wê demê karekî mezin zanyarên Ermenya kirin û bi 
alîkarya wan hîmê mektebeke folkilornasya kurdî li 
Ermenistanê hate danîn, kîjanê navê xwe nava kurdzanyê 
da nivîsî.   
Sala 1931ê ji bo berevkirin û lêkolîna folkilor û zimanê 
kurdî Komîsaryata ronahyê ya Ermenistana Sovêtê komeke 
kurdzanyê amade dike û ji bo berevkirna nimûnên 
zargotina kurdî seferî gundên kurda yê wê komarê dike. 
 
Li nav wê komê da bûn Hecîyê Cindî, Cerdoyê Gênco 
(berpirsyarê rojnema RYA TEZE), kompozîtor Karo 
Zakaryan. Serokî wê seferberya (êkspêdîsya) kurdzanyê 
dikir prof.Asatûr Xaçatryan. Paşê bi rêvabirya prof.K Mêlîk-
Ohancanyan û tevbûna hinek zanyarên din: Î Mêrangulov 
(xudanekî alfeba kurdî-Latînî), Lazo( xudanê elfeba kurdî-

ermenî), dostên gelê kurd M.Mîrakyan, R Dirampyan, J 
Kojîkyan  ev xebat sêksya kurdnasyê ya Instîtûia dîroka 
rewşenbîryê ya hukumata Ermenistanê da hate xurtkirin, 
berfirekirin û pêşdabirin. Edî zargotin ne ku tenê ji nav 
gundên kurdên Ermenistan usa jî di nav kurdên 
Aderbaycanê û Gurcistanê dihate berevkirin. 
Ser vê bingehê, jî sala 1936 a, bi amadekirina Hecîyê Cindî 
û Emînê Evdal, ev berevoka zargotinêye giranbiha: 
„Folklora kurmanca“  li bajarê Yêrêvanê hate weşandin. 
Berevok 650 rûpel e, ji wê pay pirê Hecîyê Cindî: 570 rûpel 
hazir kirye, 80 rûpel bi amadekirina  Emînê Evdal e. 
Berevokê da 30 şaxên (varîyantên) destana Ker û Kulik, 37 
şaxên destanên Mem û Zîn,  Syabend û Xecê, Memê û 
Eyşê, Zembîlfiroş, Leyl û Meclûm, Dewrêşê Evdî, Dimdim û 
yên mayîn, 172 kilamen bengîtyê, 66 afrandinên gelêrî ji 
bo zarokan, 41 kilamên govendê, 25 hilyatên cimetê, 
kilamên Evdalê Zeykikê, afrandinê Feqyê Teyran ku bi 
zarkî li nav gelda dihatin gotin hatine berevkirin û 
weşandin. 
Berevok bi elfeba latînî-kurdî (ya Erebê Şemo û Î. 
Mêragûlov9 hatye weşandin.   
Weşandina berevokeke merdaneye wa bûyareke dîrokî bû 
jîyana rewşenbîriya gelê Kurd da. Cara ewlin bû, ku kurda 
bi xwe, bi karekî usa hêja û mezin, zargotina xwe, bi 
başqekirina cûrên nimûna diweşendin û raberî xwendevana 
dikirin.  
Akadêmîk Şekroyê Xudo Mihoyî derheqa vê berevokê da 
dinivîse: „ Ev pirtûk di nava xebata folkilorzaniyê cîyê 
xweyî teybet digre. Çawa bi meznaya xwe ve, wisa jî bi 
serecema xweve ew heta niha dimîne wek xebateke 
tekane û bingehîn. Ev pirtûk bûye, ya ku Qazî Mehmedê 
nemir li Mehabadê girtibû destê xwe, bilind kiribû û gotibû: 
„ Aha, eve Qurana me“.(16 ) 
Lê gerekê bi keser bê gotin, ku hê ji weşana berevokê 
salek derbaz nebûbû welêt da dest bi dijweryên sitalînîzmê 
bûn, ocaxên çandî, paewerdîyî, weşenî, zanyarî yên kurdan 
gişk hatin girtin, elfeba latînî-kurdî hat betalkirin (  17) 
avtorekî wê berevokê Hecîyê Cindî hat girtin û bawarkî 
salekê hebsê da ma, karê destpêkirî  di warê berevkirin, 
lêlolînkirina zargotina kurdî da bawarkî nîvcî ma û bû karê 
lêkolîna şexsa. Hejmarê pirtûkê, payê pirê hatin tunekirin.    

Ji pey wan salên dijwer ra ji vê berevokê çend hejmar 
ancaxî ji tunebûnê xilaz bûn, ew jî ruyê guhertina elfabê ( 
bi alfeba kirîlî-kurdî), ji cudayetîye di nav elfeba pirtûk pê 
hatibû weşandin û  elfeba Mîr Celaldêt Bedirxan da,  usa jî 
sedemê kêmbûnê jî meydana xwendevanên kurd der 
mabû.      
Karekî pir kêrhatî û pîroz Weşenxana AVÊSTA û nivîskarê 
hizkirî Tosinê Reşît kirin, sala 2008 a  ev berevoka pir hêja 
kirinn malê xwendevanê kurd. 
 
Amadekarê vê berevoka zargotinê: „Folklora  Kurmanca“   
zaniyar û nivîskarên kurde bi nav û deng Hecîyê Cindî û 
Emînê Evdal in. 
Bext û qedera herda weke heve. Herd jî li gundekî kurdên 
êzdî Emençayîrê, ji qeza Qersê dayik bûne. Wê demê ew 
herem diket li bin deshiletdarya Rûsa. Zarotîya wan 
gundda derbas bûye. „Hevalê mine zarotyê Cerdoyê Gênco 
û Emînê Evdal bûn“- Hecyê Cindî bîr tîne.  
Lê zarotîya bêxem dirêj nakşandîye.  
Sala 1914 a dest bi şerê cihanê yî ewlin dibe. Li Rûsiya yê  
Şorişa Oktobirê hukumdarî ya dewletê diguheze.. Leşker û 
qewatên rûsa ji heremê dikşin diçin.  Dewleta  Osmanîyê 
berê şûrê xwe didin ermeniya. Êzdya ra jî rojên reş tên.. 
Ew herem dibe gola xûnê. Tevî ermeniya êzdî jî dikevne 
devê şûrê gênosîda hukumdarên tirk. Êzdîyê wê heremê 
ziyaneke pir mezin divînin. 
Qira herd malbeta jî tê. Herd jî sêwî û bêxweyî dimînin. 
Wan dikine sêwîxanê, berê li Qersê, paşê Gumurîyê. 
Sêwîxanê da pirr telî-tengasîya dibînin. Ermenistanê da 
qeydê sovêtê alt dike. Pareke kurdên êzdî ji zulma roma 
reş xilaz dibin. Ew jî sêwîxanê da li ber destê mamostayên 
zane perwerde dibin, xwendina destpêkê xilaz dikin. Herd 
xortara jî rojên kar û bare hewaskar tên.. 
Wê demê Yekitîya Sovêtê hewl dida welêt da problêmên  
paşdamayînê, nexwendîtiyê çareser bike, di wî warî da 
gavên girîng bavêje.  .   
Herd xortên jêhatî dikevin li nav kûrma kar û barên 
kurdewaryê, dibistanên gundên kurdên êzdî da   
mamostatîyê dikin, kitêbên dersa dinivîsin, alîkaryê didin 
dersdaran, zimanê dê hîn dibin û hîn dikin. Rojnemevanyê 
dikin, efrandinê bedewetyê dinivîsin. Paşê dergê xwendin- 
pêşdaçûyînê li ber wan vedibin, bi alîkarîya dersdar, dost û www.a

hevalên xweye ermenî derecên zanîyarîyê ra bilind dibin, 
çawa Ermenisanê da usan jî nava grelê kurd da dibine 
navne mezin û heta rojên jîyana xweye dewî jî bi helalî 
xizmeta pêşdabirina çand û kûltura gelê xwe dikin, gelê 
xwe ra dibin dersdar û pêşîkêş. 
  
 Hecîyê Cindî wek zanyar, nivîskar, folklorzan, ronakbir 
navekî pir eyan û gewre ye ne ku tenê di nav rewşenbîrya 
Kurdên welatê Sovêtê, lê di rewşenbîrya temamya gelê 
Kurd û Kurdistanê da. 
 Karê jîyana wî yê herî sereke folkilorzanî bû.   
“ Min çiqas zargotin dinivîsî,- Hacyê Cindîdanî bîra xwe,-ew 
ewqas minra dibû xûn û goşt, û min biryar kir, wekî durr û 
cewahirên zargotina me berevkim, wekî ew ne ku tenê ji 
undabûnê xilas bin, lê usa jî bibine arzîtiya zanyaryê, ku 
cimetêd mayîn jî nasya xwe bidinê û ew bibe arzîtiya gelek 
silsileta. 
Zargotina cimeta me pirr dewlemend, pirr rengîn û bere, 
îlahî beyt serhatyêd wê kevirên qîmetlîne… Gelê kurd di 
nav folklore xweda gelek xem-xeyal, şahî-perîşanî û 
azadîxwezya xwe cîwar kirye…”  (20) 
Profêsor Hecîyê Cindî, temamya jîyana xwe pêşkêşî 
berevkirin, weşandin û lêkolînkirina folklora gelê xwe kir. 
Bi hezara nimûnê wê berev kir; ji undabûnê xilaz kir, 
derheqa pirsgirêkên wê ye tevliheve-ne eyan da lêkolîn û 
îzgeriyê giranbaha ji me ra hîşt.   
Mîrasa folklorzanyêyê ku wî pey xwe hîştye ûsa mezine, ku 
derheqê da bi cilda lêkolîn ser bên kirin kuta nabe. Ku 
xwendevan, aqara wî karê gewre bikaribe texmînke, ezê 
tenê navê pirtûkên wî yên fîlologyê û berhemên zargotina 
gel bînim: (21) 

1. Kilamê cimeta kurmanca. ( têkst nivîsîn Hecyê 
Cindî, dengnivîsa kilaman û pêşxeber yên 
K.Zakaryan) Êrêvan, 1936 

2. Folklora Kurmanca (tev Emînê Evdal), Erêvan, 
1936. 

3. Ker û Kulikê Silêmanê Silîvî; lêgerîn û têkst; 
(lêgerîn bi zimanê ermenî; Êrêvan, 1941. 

4. Weten; 10 kilam bi zimanê kurmancî; ( Tevî S. 
Gasparyan); Êrêvan 1942. 

5. Ewledêt weten; berevoka berevoka kilamê kurdaye 
dema sovêtê, (tevî S.Gasparyan), Êrêvan, 1943. 

6. Folklora Kurdî, bi zimanê ermenî, Êrêvan, 1947. 
7. Çîrokê cimeta kurda, bi zimanê ermenî, Êrêvan, 

1952. 
8. Şaxên êposa Koroxlî, pêşxeber, têkst, nivîsarnasî  

bi kurdî, (pêşxeber, nivîsarnasî, zimanê ermenî), 
Êrêvan, 1953. 

9. Edebyeta kurdîye Ermenistana sovêtê, lêgerîn, bi 
zimanê ermenî, Êrêvan, 1954. 

10.  Memê û Zînê, beyt-serhatya cimeta kurda, 
pêşxeber,têkst, nivîsarnasî, bi zimanê ermenî, 
Êrêvan, 1956. 

11. Folklora kurmancyê, Êrêvan, 1957. 
12. Hikyatêd cimeta kurda, Êrêvan, 1959. 
13. Beyt-serhatyê cimeta kurda, bi zimanê ermenî), 

Êrêvan, 1960. 

Hikyatêd cimeta kurda, pêşxeber, têkst û 
nivîsarnasî: 

14. Cilda pêşin, Êrêvan, 1961. 
15. Cilda duda, Êrêvan, 1962. 
16. Cilda sisya, Êrêvan, 1969. 
17. Cilda çara, Êrêvan, 1980. 
18. Cilda pênca, Êrêvan, 1988. 
19. Cilda şeşa, Êrêvan, 2005. 
20. Beyt-serhatyêd kurdaye êpîkyê, bi zimanê rûsî, 

kurdî, Êrêvan, Moskva 1962. 
21. Dîharbûna dostanya kurda û ermenya di nav 

zargotinê da, bi zimanê ermenî, Êrêvan, 1965. 
22. Kilamêd cimeta kurdaye lîrîkyê, pêşxeber, têkst, 

nivîsarnasî, Êrêvan, 1972. 
23. Gotara edebyeta kurdaye Ermenistana  sovêtê, 

lêgerîn, bi zimanê ermenî, Êrêvan, 1970. 
24. Şaxêd êposa “Rostemê Zal” pêşxeber, têkst, 

nivîsarnasî, Êrêvan, 1977. 
25. Hikyatêd cimeta kurda, bi zimanê rûsî, Êrêvan, 

1985. 
26. Mesele û xeberokêd cimeta kurda, Êrêvan, 1985 
27. Bahar, berevoka zargotinê, Êrêvan, 1988. 

28. Hikyatên gelê kurd, Şwêdên, 1998. 
29. Ûsiv Zelîze, beyt-serhatî, (10 şax), Êrêvan, 2003. 
30. Dimdim, beyt-serhatî, (13 şax), Êrêvan, 2005 
31. Şaxên destana “Rostemê Zal” (19 şax), duhok, 

2006.  
 
Emînê Evdal, zanyar, helbestvan û dersdarê kurdî mezin, 
ji pey weşandiba “Folklora kurmanca” ra berê xwe da 
lêkolîna pirsgirêkên kurdzanîêye din: ziman, êtnografîya 
helaqetîyên nava civakê, deb,hazirkirina kitêbên dersa û 
hivd. Mîrateke zaniyarîyê ya mezin ewleda ra ji pey xwe 
hîşt. Ez bawarim wekî mirina bêwext nîbûya ewî him werê 
wejê û him jî kurdzanîyê da wê karên mezine bingehîn û 
nemir dîyarî peyhatîya bikira. Ji bo nû dîwarên astengîyên 
fikirandina teng hildişiyan, perdên sîyasî, partîvanî û tirsê 
diçirîyan, kap û bendên nivîskar, zanîyar pê girêdayî bûn 
sist dibûn. Rewşembiriya kurd li dervayî welêt nû koka xwe 
dihisiya, helaqetî di kurdên welêt, ewropayê ra çê dibûn, 
agirê tevgera azadarîyê welêt da gur dibû. 
 Di nav rewşembîrên civaka kurdên Ermenistanê yê wê 
demê  Emînê Evdal bawarkî yek ji yê herî zane, jêhatî  û 
fikirzelal bû. 
 
 NIVÎSARNASÎ  
1.N. Marr, Dîsa derheqa peyva “çêlêbî “ da, ru. 29. Ordîxan 
û Celîlê Celîl, Zargotina Kurda I, Moskva, 1978; rû 29. 
2. X.Abovyan,  cild 3, Êrêvan 1958; rû 246. Nûra Cewarî, 
Pêwendyên Kurda û Ermenya yêv sazbendyê, kovara ROJA 
NU, N 2; 1999. 
3. Ordîxan û Celîlê Celîl, Çîrok, Efsene ûserhatyên Kurdan, 
bi zimanê rûsî, Moskva1989, rû 8. 
4. Ordîxan û Celîlê Celîl, Zargotina Kurdî I, Moskva, 1978, 
rû 25. 
5. Hecîyê Cindî, kilamên cimeta kurdaye lîrîkyê, Êrêvan, 
1972, rû 18. 
6. dîsa li wur. 
7. Sazbendya Kavkazê, berevoka miqala, çapa duda, Tiflîs, 
1908, rû. 18; Nûra Cewarî,  Pêwendyên Kurda û Ermenya 
yêv sazbendyê, kovara ROJA NU, N 2; 1999. 
8. Malûmatnama rexistina qeyserya Rûs ya perçê Kavkazê, 
pirtûka XI-II çapa 2-a, Tilfîs, 1992, rû 26; ; Nûra Cewarî,  

û kar, Êrêvan 2007, rû 82. 

Stranên berevokên 
“Mûzîk , Dans û Şarqîyên kurdî” 

 
 
 
 
 
 
 
 

                     
 
 
 

                  
                                                    Dr. Nûra Cewarî/ Istiraliya 

 
 
Notenivîsarên me di  berevokên “Mûzîk, Dans û Sarqîyên 
kurdî”- da /ji herse pirtûka yên 2-a û 3-da/, ku Mehmêd 
Bayrak hazir kirîye û li Anqarê s. 2002 –a çap kirîye, bi 
xeyset,stîlên xweva sivike teqilin. Ew stîl di nava 
mûzîkzanyêda tê navkirinê çawa “Stîla Reqasê”  berku  
stranên bi we stilê bi piranî  wexta govenda têne gotinê û 
teybetyên wan tevî teybetyên reqasa  -  çap, rîtm, 
strûktûra nezîkî hevin.  Evan strana bi pirteherya xweva  
xeysetên gel yên serxwebûnê, şayê dihar dikin.  
Pareke wan stranaye mezin li Ermenistanê hatine  
berevkirinê  û notenivîsarê. Di wanada  usa jî 
dengnivîsarên mûzîkzanên ermenya   henin ku me ji arşîva  
civandinê u hazirkirine ji  bo çapkirinê. Hine stran jî me ji 
stranbêjên kurd yên  ji sînorên Ermenistanê der nivîsîne. 
Bi temamî ew notenivîsar weke 130 nimûnin û di salên 
dirêjda hatine berevkirinê., bijartinê.  Ew berevoka me 
hatibû hazirkirinê  bi parên Pêşgotin û Nasandinêva  bi 
zmane ermenî  ku di pirtûkên “Mûzîk, Dans û Şarqîyên 
kurdî”- da çap nebûn.  Dewsê pêşgotineke nû ji bo 
xwendevanên kurd hate nivîsarê  /derheqa wê pêşgotinêda 
wê jêrê bê gotinê/. Û niha min hêja dît ewan parên 

neçapbûyî  bi kurtayî, çawa berdewamkirina gotara xwe ya 
li ser Berevokên “Mûzîk, Dans u Şarqîyên kurdî”-da /binher 
kovara “Mehfel”, hejmar 3, s.2011, Dihok/  hazirkim. 
 
Eyane ku kurdên Ermenistanê  ku piranya wan bi dinê 
xweva êzdîne di nava îzolyasîayê jîne. Başqe ji di dewrana 
Sovêtyêda ew para kurda bi sînorên zextva ji temamya 
kurdan hatibû birînê.  Û di wan şertên dijwarda gel 
karibûye xwe biparêze, li ser edetên kal û bavê xwe  
bimîne. Pêra jî folkilor tevî mûzîka gelerî tu hukumî ji 
derva qebûl nekirîye, asimîle û unda nebûye. Nifşek li pey 
nifşekî bi zman û folkilora kurdî perwerde bûne kijan  hevî 
ji bo parastina netewa li cem wan çêkirîye. Gel ji di 
hindava xweda  bi hizkirin, ji hev hînbûn, bi nivîsar, 
çapkirin û lêgerîn ew folkilor parastîye, emirê vê çanda 
pareke kurdaye biçûk dirêj kirîye. Ji ber van mecala jî 
folkilora kurdên Ermenistanê baş – bi teybetyên xweye 
qedîmva hatîye xweykirinê. 
Stranên kurdên Ermenistanê pirrengî û pirteherîne. Ewana 
ji hev başqe divîn ne ku tenê bi janr – serecem, teherên 
têkst û awazên xweva lê usa jî bi stîlên xweva, kîjan hê 
baş xeysetê gel dîhar dike. Di nava xezna folkilorêda me 
çend stîlên strana texmîn kirîye:  yên Reqasê, Reçîtatîv – 
wek  peywandinê , yên  Lîrîkî û yên  Şirovekirin/gilîkirinê.. 
Evan navana her çiqa jî veçêkirî têne xûyayê lê di nava 
mûzîkzanyêda hatine qebûlkirinê û ji bo şirovekirina pirsên 
zanîaryê yên îroyîn têrê dikin. Cara yekemîn stranên 
kurdên Ermenistanê bi stîla hatine paravekirinê û çapkirinê 
di berevoka meye “Stranên kurdaye cimetyê”- da ya 
Akadêmya Ermenistanêye zanîaryê, Yêrêvan, s.1983. 
Di berevokên “Mûzîk, Dans û Şarqîyên kurdî”- da xên ji 
notenivîsarên min gele stranên bi stila Reqasê hene. 
Berevokên stranên kurdaye mayînda jî stranên bi wê stilê 
pirin. Menya vê yekê  rîtm û mêtirên stranaye wekehevin,  
awazên sivike kinin ku hesa têne  bîr anînê û di deba gelda 
gele belabûîne, dîtin û nivîsarên wan ne zehmete. Û berkû  
di stranên vê stîlêda  stranên govende pirin  min kir  ku  
stranên vê stîlêye mayîn jî bivînim, binvîsim. 
Herwiha di Berevokên  Bayrakda xên ji stranên govenda, 
ku pareke stranên gundîtyêne, ev notenivîsarên  çiqil û 
janrên stranên mayîn jî  ji alye me hatine 
cîwarkirinê,weke: 

Beytên êzdya: 
Straneke mîtolocî 
 
Stranên gundîtyê: 
Stranên Karkirinêra girêdayî 
                          Yên dolabê 
                          Yên meşkê 
 
Stranên Êposa “Dim-Dim” 
Stranên Debê;   
                         Yên laqirdya,  
                         Yên zyar mijûlkirinê 
Stranên Zaroka 
Stranên Edetên gelra girêdayî;  
                         Yên Dewata 
stran ku ji nave dya bûke û bûke têne gotine 
                            strana  pêçî henakirinê 
                            stran–dîalogên xinamya 
                            stranen mirovên zavê 
  
                          Yên Şînê      
                             nivêjok 
 
Ji van stranên jorgotîda  2 stran – Beyta êzdya yê mîtolocî 
“Borê reş” û strana şînê “Nivêjok” bi serecemên xweva 
başqe divîn. Strana “Borê reş” /binhêr pirtûka 2-a, per 
858/  kerîkî ji lêgêndeke mîtolocîye. Tê bawarkirinê ku 
awaza beytê bi mêtir û rîtma xweye pêrîodîkva, bi 
întonasya yên sadeva, bi weklandina fraza mûzîkêye kinva 
ji kûraya dewrana tê, meseleke mûzîka kurdî yê kone. 
Eyane ku  beyta “Şerfedînê”, bi desthevxistinê û meşê  
hatîye stranê. Divek eva mesela jî  wextêda 
desthevxistinêra, yan jî meşêra girêdayîbûye. 
Hevekî  durî bawarkirnêye ku strana Şinê /binher pirtûka 
3-a, per 1518/ dikare bi rîtm û awaza xweva tevî stranên 
bi stîla Reqasêbe.  Le belê, eva strana edetên gelên 
Rojhilata Navîne şinêye kevn bîr tîne kîjan reqasara 
girêdayî bûne. Eyane ku kuraya dîrokêda gelên Rojhilatê 
miryên xwe tevî strana usa ji bi reqas verê kirine.  
Evan strana  îzbatîyên başin di pirsa zêndîbûna taqên 
stranaye kevn  li gel ezdîyên Ermenistanê.      

Hine dîtinên xwe yên teybetyên stranên bi stîla Reqasê 
vira bi kurtayî wê bêne şirovekirinê ji bo pêşekzanan 
/termînên mûzîkî yên  mûzîkzanya rûsane/.  
Xeysetê awazên  stranên bi stîla Reqasê nezîkî hevin û 
carna di orta wanda sînor danîn ne hêsaye. Vê yekbûna 
xeysetêra  beguman guhastinên  di nava deba gelda usa jî 
guhastinên di nava xeysetên strana, pêwendyên têkst û 
awazan  çêdikin. Guhastinên fûnksîya stranara janr jî têne 
guhastinê.  Û ber ku fûnksîa stranên Govendê di nava 
gelda hê qewîn dimînin gele stranên janrên mayîn tên tevî 
stranên Govendê divin. Weke  stranên “Lûrke – lûrke”, 
“Xerîbê”, “Kil meşkê’ û yed mayîn. Carna  /çawa stranên 
jorgotîda/ têkst dimînin awaz têne guhastine. Hine cara jî  
awaz dimînin, têkst têne guhastinê. Sadebûna serecemên 
têksta, rîtm û întonasyayên awazan alî van guhastinan 
dikin. Têkst û awazên kevn û nû bi hesayî pevdikevin saya 
merîfeta gelê ya hevanînê. 
Di çêbîna teherên têkst û awazên stranên bi stîla Reqasêda 
rîtmên meşe, reqasê cîkî giring digrin. Û bi çapa têkstaye 
sillabotonîkva rîtm, mêtr, întonasya yên  sade bi 
weklandinên pêrîodîkva pêşda diçin. 
Rîtmên strana duçapî yan jî sêçapîne bi mêtrên 2/4, 3/6 –
va. Ew rîtm  bi sîstêmên xwendin û stranêye kvalitatîv û 
kvantîtatîvra /têrmînên înglîsîne/ pevdikevin. Hine cara 
stranek bi herd sîstêmî tê gotinê - stran  duçapî despê dive 
û wextekî şûnda derbazî sêçapî dive. 
Di van stranada teql-aksêntên têksta u awaza hev nagrin, 
bes bi hevra pevdikevin. Ber ku têkst ji bo stranê çêdivin, 
teqlên têksta dikevîn bin  bandûra teqlên rîtmên awaza û 
bi tevayî dimeşin. 
Têkstên strana bi piranî duxetî yan çarxetîne bi xanîyên 
“çargoşeva”, li ku her pareke xanî parevayî li ser du para 
dive. 
Ûsa jî ji taqên mûzîka gelerî yên kevn têkstên ne 
“çargoşe”, bi xanîyên 3, 5 xetî û bi xetên ne bi wekehev 
gihîştine me yêd ku bi dîtina me hê bi qîmetin. 
Van têkst û awazada pêwendyên xetên xanya û rêzên 
weklandinê hewaskarin. Ew pewendî strûktûrên pirrengî û 
pircûre cêdikin yêd ku dikarin bivine hîmê lêkolînên 
zanîaryê yên fire. 
Di stranada pêwendyên parên têksta hê hewaskarin ne ku 
parên awaza ku bi piranî bi rya “pirs û cav “- va pêşda 

diçin. Întonasîayên strana ew pêwendyên “pirs û cav” 
çêdikin.  
Taybetyên stranên bi stîla Reqasê usa jî baş di nava lado – 
întonasyada dîhar divin kîjan gele mecalên baş ji bo 
şaxvedana strana çêdikin: weke şaxên bi hîmên lada û bi 
hîmên “stûnên arîkar” /stûna arîkar dengrêza stranada pey 
tonîkayêra dengê duda ya qewîme/, şaxên întonasya, 
ornamênta. 
Ferhenga lado - întonasya  van strana pir dewlemende. 
Paravekirina van strana bi şaxên lada û întonasya yên 
başqe-başqe wê alî dîharkirina  wê dewlemendyê bikin.  
Stranada şaxên întonasya li ser hîmên van lada hatine 
dîharkirinê:  
Lada anhêmîton /bê pêwendyên dengaye nîv tonî/ 
Lada frîgî bi stûna arîkare têrsîava  
Lada êolî bê stûna arîkar 
Lada êolî  bi stûna arîkare têrsîava 
Lada êolî bi stûna arîkare kvartava 
Lada êolî bi stûna arîkare kvîntava 
Lada mîksolîdî bi stûna arîkare têrsîava 
Lada mîksolîdî bi stûna arîkare kvartava 
Ladên bi modûlasyava û bi pevguhastina tonîka, stûnên 
arîkar 
Major yê oktavayî 
Mînor yê oktavayî 
 
Naskirina teybetyên strana wê arîkarya lêgerînên mûzîka 
kurdî yên Tîpoligî bikin. 
 
Herwiha stranên bi stîla Reqasê dikevin di nava sîstêmekî 
zêndîye mezin bi pêwendyên teherên xweye  hewaskarva. 
Herd berevokên  Bayrake “Mûzîk, Dans û Şarqîyên kurdî” 
qinyatnên başin ji bo lêkolînên stranaye zanîaryê. 
 
Çawa jorê û çawa gotara min di kovara “Mehfel” – da 
hatîye gotine, min Pêşgotineke nû  notenivîsarên xwera ji 
bo xwendevanên kurd nivîsîbû. Ew peşgotin para gotarên 
pirtûkên  “Mûzîk, Dans û Şarqîyên kurdî” ya pêşinda 
cîwarbû  bi sernivîsa “Pirsên dîrok û têorîya stranên kurdî” 
/binhêr pirtûk 1, per 315, bi tercmeyî tirkî/. Dawya we 
gotar – pêşgotinêda para Nasandinê heye bi naven 
stranbêjên kurd yên ku ji sînora Ermenistanê der jîne yan 

dijîn, bi navên mûzîkzanên ermenya  ku wextêda stranên 
kurdî berevkirine, notenivîsîne û bi navên wan arşiva ji ku 
min hine stran hildane, notenivîsîne. Ber ku notenivîsarên 
min di pirtûken M. Bayrakda bi alfabet tevî stranên mayîn 
bûne, hejmarên stranan ku dawya gotar – pêşgotinêda  
hatine nîşankirinê  îdî nayêne karanîne. 
Jo bo helkirina vê pirsê, bi rast nîşankirina cîyê stranan di 
berevokên “Mûzîk, Dans û Şarqîyên kurdî”- da min heja dît 
para Nasandinê yê berê bi rûpêlên nûva nîşankim. 
 
Stranên ku me ji sranbêjên kurd yên ji Ermenistanê der û 
ji stranbêjên ermenî notenivîsîne,  ji arşîva hildane evin; 
 
Stranek “Zave” me ji Zerîfa Mecît, daniştvana gunde Kitmî, 
navça Efrînê, Çyayê Kurmênc nivîsîye,   pirtûk 3, per 1763. 
 
Stranek “Govend”me ji daniştvanê bajarê Qamişlîyê yê 
berê Aramê Tîgran /nû hatibû Ermenistanê/ nivîsîye, pirtûk 
2, per 1124. 
 
Stranek“Porzerê”me ji daniştvanê bajarê Qamişlîyê Sêrobê 
Xaço / ermeni, çawa peneber hatibû Ermenistanê/ nivîsîye, 
pirtûk 3, per 1541. 
 
Du stran “Çaûşê”,“Bêrîyê”me ji daniştvanê gundê 
Tendûrekê yê berê, qeza Agrîyê  Nacî Kutlay nivîsîne, 
pirtûk 2, per 890, 840. 
 
Du stran “Nînayê”, “Min ha ji pencerê meze kir”me ji 
daniştvanê Dersimê yê berê Memûd Onay nivîsîne, pirkûk 
3, per 1515, 1490. 
 
Pênc stran “Hirçiko”, “Dewat”, “Çilo birî”, “Gelya Şaxê” 
pirtûk 2, per 1233,958, 907, 1143,  “Ziravê”pirtûk 3, per 
1781 me ji daniştvanê navça Şataxê yê berê Avêtîs 
Barsêgyan /ermeni/ nivisine. 
 
Stranek “Narê”me li Kirgîzîayê ji daniştvanê  bajarê 
Sokûlûkê  Wekîlê Îsa nivîsîye, pirtûk 3, per 1502. 
 
Çar stran “Nazê”, “Nay – nay” pirtûk 3, per 1505,1504, 
“Du şivana”, “Ji Gergetê” pirtûk 2, per 1021, 1256  me li 

Qazaxistanê ji daniştvana gundê Akbastaû, navça 
Bêkçîqazaxskê  Misrîya Mîrze nivîsîne. 
 
Du stran “Têlya Mamo”, “Gelîngo” me li Qazaxistanê ji 
daniştvana bajarê Kaskîlênê  Çîla Memo nivîsîne, pirtûk 3, 
per 1639, pirtûk 2, per 1142. 
 
Stranek “Hewar birin” me li Gurcistanê ji daniştvanê bajarê 
Tibîlîsîyê,  Rostemê Torin nivîsîye, pirtûk 2, per 1227. 
 
Du muzîkzanên ermenya yên nav û deng Krîstapor 
Kûşnaryan û Aram Koçaryan tevî nimûnên mûzîka 
ermenya usa jî yên kurda salên 1927 – 36 li Ermenistanê li 
ser dîskên gilovere plastic nivîsîne. Ew dengnivîsarên wane 
mexanîkyê  li bajarê Sankt Petêrbûrgê di mala Pûşkînda 
/Înstîtûta edebyata Rûsa/ û li bajarê Yêrêvanê li dengxana 
Înstîtûta Hûnermendyê ya Akadêmya Ermenistanê ya 
Zanîaryêda tene xweykirinê. 
Me ji dengnivîsarên Kr. Kûşnaryan çar stran “Dolabê”, 
“Deşta Rewanê” pirtûk 2, per 1011, 956, “Yar zerî”, 
“Mêrgêda” pirtûk 3, per 1755, 1463 notenivîsîne. 
Ji dengnivîsarên A. Koçaryan çar stran “Gulim hoynar”, 
“Hoy nar”, “Herê rind” pirtûk 2, per 1141, “1241, 1197, 
“Nalbendo” pirtûk 3, per 1500  notenivîsîne. 
 
Sê stran me ji kasêtên Eşîşane notenivîsîne: “Yek momik”, 
“Kirasê te melese” û Lûrke, lûrke” 
Pirtûk 3, per 1756, 1325, 1444. 
 
Pênc stran me ji kasêtên stranên dor bajarê Dîarbekirê, ji 
denge  Memo Guderz notenivîsîne, “Hey nêrî”, “Holê” 
pirtûk 2, per 1228, 1236, “Tebarek”, “Şalih şînokê”, 
“Simlo”  pirtûk 3, per 1630, 1596, 1578.  
 
Stranek “Ez berfim” ji kasêtên jorgotî ji  strana Zeyno 
hatîye notenivîsarê, pirtûk 2, per 1082. 
 
Sê stran “Kemalo”, “Leylê” pirtûk 3, per 1297,  1415, 
“Hevalo dora teye” pirtûk 2, per 1231, me ji kasêtê kurdên 
başûr rojava Kurdistanê notenivîsîne. 
Stranek “Xanê can” pirtûk 3, per 1653, ji radio ya Bexdayê 
hatîye notenivîsarê. 

Stranek “Ay berde” pirtûk 2, per 789, ji radio ya 
Kermanşahê hatîye notenivîsarê. 
Stranek “Selîmo lawo” pirtûk 3, per 1567,  ji radio ya 
Yêrêvanê hatîye notenivîsarê. 
Notenivîsarên dor salên 1940-î yên mûzîkzanên ermenya 
me ji arşîva prof. Hecîyê Cindî hildane.  Stranek “Dim – 
Dim” pirtûk 2, per 1000 notenivîsara  prof. Gayanê 
Çêbotaryane. 2 stran “Tu Zeyn” û “Nînoy – nînoy” pirtûk 3, 
per 1646, 1517 notenivîsarên  Vardan Samvelyanin.  
Teksta “Tu Zeyn” min serda zêdekirîye. 
 
Herwiha hatine şirovekirinê teybetyên pareke stranên  
berevokên “Mûzîk, Dans û Şarqîyên kurdî” ku meva hatine 
navkirinê çawa “Stranên bi stîla Reqasê”. Pêra ji bi para 
Nasandinêva hatine gotinê derheqa cî û warên stranbêja, 
naven wan, navên mûzîkzanên ermenya çawa berevkir û 
notenivîsên stranên kurdî bi navên arşivan ji ku ew stran 
hatibûne hildanê. 
Parên berevokên Mehmet Bayrake stranên kurdî yên mayîn 
jî  ku Zozan Ozmanîan bi note anîne li ser kaxaz   nimûnên 
hêja û hewaskarin. Di wanada gele stranên  
welatperwaryê, destana, yên dîrokê,  evîntyê bi nexş û 
xeysetên  pirrengîva cîwar bûne. Ewana bi stîlên strana 
yên cudane û beguman  zman û gramêra mûzîka kurdî hê 
bi dewlemendya xweva dîhar dikin û hêjayî lêkolînên kûr û 
firene.  
Çawa di gotara meye pêşinda li ser van pirtûka hatibû 
nivîsarê, notên stranên van berevokan  Zozan li ser 
kompûtêre berevkirine. Le sed heyf sîstêma 
noteberevkirinê ya kevn bûye û hine nîşanên dengaye jor 
û jêr nehatine çapkirinê.  Bi vê kemasên têxnîkyêra tevayî  
dîsa jî qîmetên notenivîsarên  stranên pirtûkên “Mûzîk, 
Dans û Şarqîyên kurdî” bilindin û piranya wan hêjayî 
lêkolinên pêşîrojêne. 

Nirxandinek di barê pirtûka "Êzdiyatî" 
 ya mamoste Emîn Akbaş de 

@@

@@

@@

Dr. Jur. Celalettin Kartal 
 
 

Di van salên dawî de hinek pirtûk li ser „êzdiyatiyê“ tên 
weşandin, lê em tiştekî li ser naverok, baş û kêmasiyên 
wan na nivîsin. Lê ta başî û xeletiyên pirtûkan ne yên 
kifşkirin, ne xwendevan û ne jî „hewesdar“ dikarin ji wan 
sûd wergirin.  
Mamostê Emîn Akbaş di sala 2009 de pirtûkek bi nave 
“Êzdiyatî – 1” ji bo kurdên Almanyayê amade kiriye (biner 
li jor). Dû re ev berhem ji bo çapkirinê hatiye pejirandin. 
Pirtûk bi tevahî ji 10 beşan pêk tê; 136 rûpel e1.  
 
1. Başiyên berhemê 
Ev pirtûk bi kurdiyeke zelal hatiye nivîsîn. Naveroka wê 
baş têt fahmkirin. Hevokên wê kurt û rind in. Di gelek 
rûpel û beşan de hem “tarifkirin” û hem “nasandin” heye. 
Ji bilî vê yekê di rûpelan de peyvên “kurdiya hevdemî“, ku 
di pirtûkê de hatine bikarhanin, pirr in. Di dawiya pirtûkê 
de ferhengok bi kurdî-kurdî jî heye (rp. 131-134). Ji xeynê 
vê yekê hema bêje hemû rûpelên berhemê bi weneyan 
hatine xemlandin2. Ji bilî vê yekê gelek “quncikên pirsan” jî 

@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@
1 http://derguş.net/modules.php?name=News&file=print&sid=2189  

2 Mesele Laliş, şagirtên Lalişê, Kaniya Spî, Kaniya Zimzim, Tawis, Berat, Kulik, 
Girîvan, qewal, endamên Civaka Ruhanî, Sindirûka Şîx Adî, ilimdar û koçekên 
êzdiyan. 

di vê pirtûkê de cih girtine. Her wiha şagird û xwendevan 
yên vê berhemê dikarin her dem bi alikariya “pirsên 
quncikan” peşvebirina zanîna xwe ya di barê êzdayetiyê de 
kontrol bikin.  
 
2. Kêmasiyên pirtûkê 
Wek li jor hate gotin ev pirtûkeke girîng e, lê ji kurdên 
êzdiyên bakûr re destpêk e. Destpêk bêkamasî na bin. Bi 
ya min piraniya van „xeletiyan” kêmasiyên pedagojîk in 
(hînkirinê, fêrbûnê) yan jî yên peyvên nenas in yan jî yên 
naveroka1 pirtûkê ne.  
Her çend ev berhem bi 
zimanekî zelal û bedewî 
hatiye nivîsîn jî, dîsan 
gelek qewl ên ku tê de 
hatine bikarhanin tenê 
dikarin bi alîkariya 
ferhengan2 bihên 
fahmkirin. Pewist bû ku 
ev peyv di nava 
ferhengokê de bihên 
nivîsîn û diyarkirin. Ev 
astengeke sereke ye ji 
fahmkrina peyvên nenas 
re. Ji bilî vê yekê 
mamoste Emîn bi xe jî 
dizane ku qewl di nava 
vê pirtûkê de zêde hatine 
nivîsîn (biner li rp. 109 ta 130). Ji xwe hinek qewlên 
êzdiyan ji aliyê kurdên bakur ve baş na yên fahmkirin. 
Belam hem bi zimanekî kevn hatine afirandin û hem di nav 
wan de hinek peyvên erebî hene. Mixabin di nava van 

@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@
1 Nivîskar behsa pirtûkên êzdiyan dike, biren li rp. 9; behsa ferzbûna sinetê li ser 

hemû êzdiyan dike, rp. 6; herwiha behsa dojeh û bihiştê dike, rp. 17. 

qewlan de hinek „şaşiyên qewlbêjan“ jî hene (biner li rp. 
114, hejmar 23).  
Her wiha kêmasiyeke din ya herî bingehîn ev e ku ne kifş 
e, ev pirtûk ji bo kîjan polan (sinifan) yan jî ji bo kîjan 
dibistanê hatiye amadekirin. Eşkere ye berhemeke ji bo 
pewerdekirina şagirdan ni kare alîkariya hemû xwendevan 
û merivên dildar bike. Şagird hînê xwandin û nivîsîna wan 
kêm e, şagird hene ku ola êzdiyan baş nas na kin, şagird 
hene temenên wan pirr biçûk in û hwd. Her dem divêt 
„pirtûkên amojkariyê“ li gor temenên şagirdan yan jî 
dibistanan bihên amadekirin. Her wekî „pîvanên pedagojiya 
zarokan“ ev in divêt di pirtûkê de „armanc“, „mebest“, 
„pol“ û „temenê şagirdan“ rast bihên kifşkirin. Ji bilî vê 
divêt pirtûk li gor „pedagojiyeke  hevdemî“ bihên 
amadekirin: Ji bo pirtûk ji aliyekî ve bala şagirtan bikşîne û 
ji aliyê din ve riya hînkirinê tê de xuya be. Nexwe ne 
kifşkirina pol û temen di berhemê de kêmasiyeke bingehîn 
e. Nimûne, mamoste Emîn dikaribû pirtûkeke ji bo polên 
yekemîn ta çaremîn (dibistana seretayî) amade bike. Her 
wiha divêt nivîs, têdayî, ziman, wêne, pirs, qewl li gor 
şagirdên wê bihên bijartin û amadekirin.  
Kêmasiyeke din ya vê pirtûkê dîsan bi „riya hînkirina 
zarokan“ ve girêdayî ye. Bi ya min nivîskar ji xwe baş ne 
pirsiye, wê çawa û bi çi riyê bi şagirdan naveroka pirtûkê 
bide hînkirin (fêrkirin). Di pirtûkê de rê û rêbazên ezdayî 
hene, lê pedagojik kêm e; peyv û term pirr in, nasandin û 
nîşandan kêm in; qewl pirr in, lê şirovekirin nîn e (rp. 109-
130); dubarekirin heye, lê armanc ne kifş e. Bi kurtî ew 
kes dikare piçekî ji vê pirtûkê sûd wergire ku ji dîroka 
kurdên êzdî, qewl, terminolojiya ola wan agahdar e. Meriv 
dikare bêje ev pirtûk hem ji bo şagird, hem ji bo dê û 
bavên wan, hem ji bo pîspor û hem ji bo kesên „xeyrî 
êzdiyan“ hatiye nivîsîn. Ango ev pirtûka nasandina ola 
ezdayetiyê ye, lê ne ya hînkirina şagirdên „dibistana 
seretayî“ ye, lêbelê qewl ji xwendegeha destpêkê re giran 
in. Nexwe pirtûkeke wiha berfireh ni kare pirr alîkariya 

hemû şagirdên êzidî bike. Heger ev tişt tev rast bin, divêt 
di pêşerojê de pirtûkên din li ser êzdayetiyê bihên çapkirin.  
Lê divêt bihêt gotin, ku mamoste Emîn li gor derfetên xwe 
ev pirtûk amade kiriye. Dîsan jî divêt bihêt zanîn ku ev 
pirtûk li gor berhemên ta îroj hatine çapkirin pirtûka herî 
baş e. 
 
3. Encam 
Her wekî ola êzdiyan ta îroj baş na yêt naskirin, pêwîst e 
pirtûkên li ser perwerdekirina êzdiyatiyê bi alikariya 
komisyonên dîrokzan, mamosteyên êzdînas, ziman- û 
qewlnas (ne behsa qewlbêja dikim), civaknas û „dunavên 
ezdiyan“ (ilimdar) yên pîspor bihên amadekirin û 
pejirandin. Rast e, ev kêmasî tev yên vê pirtûkê ne, lê 
dîsan jî divêt êzdî vê pirtûkê bixwînin û bidin xwandin. 
Mamoste Emîn xebateke girîng pêşkêşî kurdên êzdî kiriye. 
Bila temenê wî dirêj û destên wî sax bin. Ez bawer im ku 
êzdî wê li pêşerojê jî bi çar cavan li benda domandina 
xebata wî bin. 
Di qewlê êzdiyan de têt gotin, ku êzdî di bin „72 fermanan“ 
de derbas bûne. Heke ev yek rast be, meriv yekser dikeve 
nava gumanan çawa êzdî di bin ev çend fermanan (?) de 
derbas bûne û dîsan jî dev ji ol û kevneşopên xwe ne 
berdane, lê vêga li Almanyayê di rehetiyê de dev ji ziman 
û êzdîtiya xwe diberdin. Çawa 0,5 milliyar euro serweta 
êzdiyên Almanyayê heye (texmîn), lê ew ni karin 4 milyon 
euro ji bo damezrandina dibistanên kurdî1, weqfa, çapbûna 
pirtûkan û alikariya xwendevanên xwe deynin aliyekî. 
Nexwe ev civaka êzdiyan ya ku li Almanyayê dijî ne kemilî 
ye yan jî ne bûye kêmjimareke (kêmnetew) bîrdoz û 
hevgirtî? Bûguman civakeke wiha ku ni kare xebata 
parastina kevneşopên xwe li derveyê welat jidil bimeşîne 
wê zû-dereng bihele. Bi hêviya ku ez şaş bim.  @

@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@
1 Birên li Projeya Dibistanén Kurdî li Almanya 
http://www.avestakurd.net/news_detail.php?id=11448 www.a

Elmaniya 

Li goriya bîr û baweriya min, her 
çiqas heta vêga bi dehan nivîskar, 
rewşenbîr, dîrokzanên xerîb û me 
Kurdan li ser dagerkirina welatê 
me û bi taybetî li ser belabûn û 
asîmlebûna miltê me li goriya 
derfetên xwe nivîsandin bin jî, 
hîna gelek pirsgirêkên ku xwefiroş 
û dagirkerên Kurdistanê bi hemd 
û bi zilma asîmlekirna xwe xistine 
nav çande, perwerde, raman, 
nêrîn, erdnîgarî û bawriya me 
Kurdan hene. Û piraniya van 
pirsgirêkan hîna ji aliyê 
rewşenbîr, rojnameger, nivîskar û 
niştîmanparêzên Kurdistanê û me 
Êzdiyan ve baş ne hatine 
gengeşekirin û zelal ne bûne.  

 
Bi dîtina min gelek agehdariyên 
ku li ser ol û erkanên Êzdîtî, 
Alewîtî, jiyana civak û kêm 
netewên dinê hatine gotin an hêjî 
têne belakinrin şaşin. Ez dibêjim, 
ancax Xwedê tenê pê dizane, bê 
ka kengî dagirkerker hatine 
ketine nava welatê me, bav-kalên 

Bingeha gelek urf, adet 
û erkanen di nav ola 

Alewîtî û Êzdîtiyê de hêjî 
mîna berê yekin. 

me çendcaran qerkirine, bi darê zorê ji hevûdinê 
qetandine, çend hezar Kurdên ku bac û alîkarî nedane wan 
kuştine, mecbûrî koça kirine û ew birine li herêmên cûde 
ku ji êl û êşîrên wan gelekî dûr de ji bona berjivendiyên 
xwe bicîh kirine. Ji ber van sedeman e jî gelek cûdatî û 
nezaniyên yên ne ligoriya daxwaziya me ketine nava urf, 
adet, çande, ol û civakên li Kurdîstanê hene.. 
Încaar, weke ku ez ji hinek ilmdar, kevneşopzane, 
lêkolînner, nivîskar, rewşenbîr û dîrokzanên Kurdên Êzdî û 
Elewî fahm dikim, ew jî mîna dîtina min dibêjin, heta  ku 
dagirker ne ketibûne nava welatê me, ola bav-kalên me 
yên berê yekbuye û ji ber wê ye hêjî piraniya rê û resmên 
Êzdîtî û Elewîtiyê yekin. Min li ser vê bingehê, di gotareke 
xwe de jî daye xwanê ku, em Kurd tev mina sêvên ji 
darekê ne!. Vêca ez niha dixwazim, li hinek ji wan cûdatî 
û nezaniyên ku ne ligoriya daxwaziya me ketine nava 
çande, ol û civakên li Kurdîstanê hene binêrim û bi taybetî 
jî di hinek taybetmendiyan de bidme xwanê, bê ka kîjan 
bingeh, urf, adet û erkanen kevn di nav ola Alewîtî û 
Êzdîtiyê de digihîjine hevûdinê hene. Jixwe gelek ji we 
rêzdaran jî dizanin, ev babetan gelekî berfire û kûren. 
Lewma jî ez naxwazim bi tevayî bahsa naveroka hemû 
bingeh, urf, adet û pêwendiyên di nav ola Alewîtî û Êzdîtiyê 
de bikim. Lê, ezê bikurtasî hineken ku di nav ola Alewîtî û 
Êzdîtiyê de digihîjine hevûdinê, pêşkêşî zanîna we dost û 
hevalên hêja bikim.Belê, li goriya dîtin û lêkolînkirina min, 
bingeha ola Êzdîtî û Alwîtiyê di van bîr, bawerî, urf, adet û 
erkanen ku ez birêzdikim de weke hevûdinê ne:  
  Êzdî û Alewî weke hevûdinê 

dibêjin, 
1 Xwedê- „Tanrı“ 

„Hüda“ 
Xwedê bêhevpar e. „Tevhid” 

2 Tawisî-Melek 
(Cîbraîlê 
Emîn- Azazîl) 

Xwedê, Tawisî- Melek, ji nûra xwe 
afirandiye.  
Tawisî-Melek, wekîl û qazidê Xwedê, 
pîrê afirandina ol û erkana ye. 

3 Heft 
milyketên 
Mezin  

heft milyketên Mezin hene. 

4 Heft qat(tebeq)ên 
erd û ezman  

heft qat(tebeq)ên erd û 
ezman hene. 

5 Misyonerîtiy misyonerîtiya mirovan tûne û lewma www.a

a mirovan 
tûne  

hêjî mîna pêşiyan gotî dibêjin,  „ mîh 
bi piyên xwe û bizin bi piyên xwe ve 
têne dalqandin“ 

6 Merivên 
Ruhanî 
 
 

merivên Ruhanî(Xas, Qelender, Bab-
Çak, Qencên Xwedê), xwedî batinî, 
sir, keramet û ji nijada pîrozin. 
divê evd rastiya Xwedê ji bo 
berjiwendiyên xwe veneşêrin.  

7 Ad dahin û 
Sond 
xwarin. 

bi serê gelek symbolê xwezayî, 
ruhanî û ocaxzadan Sond dixwin. 

8 Hebûna hûrî, cin, 
roj(tav), hîv, 
stêrk, agir, ax, av, 
ba, ewr, brûsk   û 
hwd,  

Hûrî, cin, roj(tav roniya 
Xwedê ye ), hîv, stêrk, agir, 
ax, av, ba û hwd. hene û 
pîrozin. 

9 Rû û simbêl merivê dîndar divê rû û 
simbêlê wî hebin. 

10 Paçukirina 
destên kesên 
ruhanî û olderan  

meriv ji bo hurmetê biçe  
destên kesên ruhanî û 
olderan paçûke. 

11 Her însan 
berpirsyarê xêr, 
guneh, başî û 
xirabiya xwe ye. 

Her însan berpirsyarê xêr, 
guneh, başî û xirabiya xwe ye . 

 Êzdî dibêjin Alewî dibêjin  

12 

ruhaniyên xwe 
Mîr, Şêx, Pîr, 
Merebî, Xuşk û 
Birayê axretê.. 

ruhaniyên xwe Pîr(Baba), Dede, 
Murşîd, Rehber, Talîp, 
Xizir“Hidir-“, pîrê afirandina ol û 
erkana ye. 
„Xızır peygamber her zaman, her 
yerde hazır ve nazırdır“. 

13 Rojiyên 
Êzî , 
Cemayî û 
çilexan-
„Gaxan“ ê 

Êzdî jî dibêjin, rojî 
girtin, zekat û 
fitoyê bedenê ye . 
Sê rojiyan ji bo 
Êzî û hinek oldarên 
Êzdiyan jî rojiyên 
çilexanê zwistan û 
havînê digren.  

Alewî jî dibêjin, rojî 
girtin zekat û fitoyê 
bedenê ye. Hinek 
Ocaxzadehn Alewiya jî 
di vî wextî de sê 
rojiyên „Gaxan“ 
digrin û li cem hinekan 
hêjî rojiyen “Roji Ziyar”  
çilexan têne girtin.  

Rêzgirtin û erkên ruhaniyan mîna hevûdinê ne@

 Di Êzdiyatiyê 
de dibêjin: Di Alewîtiy de dibêjin: 

14 
Xwedê, Tawisî-
Melek, Şêx Adî 

Xwedê, Xizir Nebî „Muhammed?“, 
„Alî“ 

15 
Çil (40) Pîr Çar derî û 40 makam „Kırklar 

Meclisi“ 

16 
Mîr, Bavê Şêx, 
Pêşîmam, Feqîr,  Lîder, Însanê kamîl, Dede, 

17 Merebî Rehber 
18 Qewal Zakîr 
19 Koçek û fuqre Semazan”Tasavvufçu” 
20 Mirîd Talîp 

21 
Birayê axretê, 
Dest Birak Musahîb, Rehber, Musayîv, 

22 

Cil û bergên 
oldaran : 
Tac, Xerqe, 
Kulik, Kirasê Spî 

Cil û bergên oldaran : 
Taç, kemer anjî kumê sor, Kirasê 
Spî 

23 Şêx, Fito û zekat Murşîd, Hak-çiralik 
24 Dua-diha Gulbang-Dua 
25 Benikê Tayê „Îpe bakma“ „Baş okutma” 

26 
Xwandin û 
rêhintina Falikan 

Xwandin û rêhintina Falikan 

27 
Sunetkirina kur-
lawikan 

Sunetkirina lawikan 

28 Hilbijartina 
Kirîvên xwînê, 
kesen dûnav û 
hwd. 

Kirîvên xwînê, kesen Musahîb, 
Talîp û hwd. 

29 Daremala 
dûnavan (Şêx, 
Pîr, Pêşîmam û 
hwd.) ji hevûdinê 
cûde ne. 

Daremala dûnavan(Dede, Pîr û 
hwd.) ji hevûdinê cûde ne. 

30 

Rojiyên 
Êzî û 
çilexan-
„Gaxan“ ê 

Êzdî sê 
rojiyan ji bo 
Êzî û hinek 
oldarên 
Êzdiyan jî 
rojiyên 

Hinek 
Ocaxzadehn 
Alewiya jî di vî 
wextî de sê 
rojiyên 
„Gaxan“ digrin 
û li cem 

çilexanê 
zwistan û 
havînê digren.  

hinekan hêjî 
rojiyen çilexan 
têne girtin. 

31 rojiyên Xidir û 
Eliyas- xocê 
Xizir Nebî 

Gelek bawermendên herdû 
civakan hêjî mîna berê sê 
rojiyên Xidir û Eliyas digrin û 
cejana Xizir Nebî çêdikin. 

32 Xwarina 
pêxwîna tev 
xwê 

Kevneşopiya çêkirin û xwarina bi 
pêxwîna tev xwê di nav herdû 
civakan de mîna hev û li ser yek 
watayê tê şopandin. 

33  
Pirtûk û 
reşbelekên 
pîroz 

Piraniya pirtûk û reşbelekên 
pîroz yên herdû dîna di wexta 
Îskenderê Mezin û “Hz.Ömer” de 
hatine şewitandin.Her çiqas vêga 
hêjî di nav Êzdiyan de çend 
mişêwir(secer)ên kesayetan 
hebin anjî di nav Alewiyan de 
gelek pirtûkên nivîskî hebin jî, 
ew ji bo hemû bawermendan ne 
pîrozin.   
Piraniya ilm û zargotina Alewî û 
Êzdiyan vêga hêjî mina berê bi 
devkî ne. 

34 Çareserkirina 
nakokî û 
pirsgirêkên di 
nava endamên 
civakê de 

Hata îro hêjî erkên oldarên herdû 
civakan ne tenê ji rê û resmên 
dînî re xwedî derkevin, ruhanî û 
oldar wan vêga hêjî mîna berê 
piraniya nakokî û pirsgireken 
endamen xwe yên  giliyên 
kesayetî, huquqî û civakî di nav 
xwe de çareser dikin.  

35 Ferzên helal û hermakirin 
kesan  

Dadgeh û 
cezakirina kesan 

36 Di nav 
olnasînê de 
giringiya jin 
û mêr 

Giringiya jin û mêr di nav herdû olan 
de hêjî weke berê ye. Çi di wextê 
îbadetê de û çijî di nav malan de tu 
cûdetiyê naxine navbêna jin û mêr. 
Li gor ola Kurdî ya kevnar ku 
Ezdahîtî ye, meriv(çi jin û çi jî mêr) 
“ …. bi reza û ji nûra Xwedê hatiye 
afirandin” – “Insan Tanrı dan bir 

parçadır”, gelek hêja û pîroz e. Nabe 
ku cûdetî bikeve nabêna wan. 

37 Parêzgeh- 
Dergah anjî 
Ziyaret 

Her çiqas vêga parêzgeha Êzdiyan ya 
mezin yanî „heca Êzdiyan“ Laliş 
têxwanêkirin jî, berî hatina Îslamê 
parezgehên Êzdiyan mîna yên 
Alewiyan e vêga, li gelek deveran 
hebûn û ew niha hêjî li gelek 
herêman hene. 

38 Nan-Zadê xêr 
û xêraten-  
Pêsare- 
Lokma 

Nan-Zadê xêr û xêraten li ber 
parêzgeh/ziyaretan têye dahîn- 
Lokma-Pêsare(niyaz ekmeği) 

39 Vêxistina 
maşale, çira û 
derxistina 
nanê miriyan 

Ocaxzaden herdû civakan hêjî 
mîna wextê Arîan, di gelek 
dergah, cejnan de maşelan, çiran 
pêdixin û zadê  xêra miriyên xwe 
derdixînin. 

40 Şikêrk, 
Hecirk- 
Silavgeh- 
nişangehan- 
“Kurç” 

Heta roja îro hêjî piraniya silavgeh 
û nîşangehên herdû baweriyan di 
her herêmê de mîna dewranên 
berê li ber aven kaniyan, darên bi 
potik û benan hatine xemilandin, 
şikeft, geliyên kur, gol, çeman, 
serê rêyan, “Kurç” Hecirk, Şikêrk û 
bi kevirên komikirîne. 

41 Rêberîtiya 
ciyên rê û 
resmên olî lê 
têne kirin- 
cem evî 

Di nav Êzdiyan de, dûnavên 
Êzdiyatiyê rê û resmên dinî li ber 
ziyaret, parêzgehan û bi taybetî jî 
di nav odên malên hemû older û 
nandarên Gundan de birêve 
dibin. 
Dede û Pîrên Elewiyan jî  rê û 
resmên olnasîna xwe hêja beriya 
misilmantiyê jî di cem an de û 
vêga hêjî di cem eviyan, komel, 
malên ocaxzadahan de bi rêva 
dibin. 

42 Mêvanperwerî 
 

Bawermendên herdû civakên Kurdî 
hêjî mîna berê, giringiyeke mezin 
didine mêvanan. Gelek Dua û 
Gulbangên mêvanperweriyê hene. www.a

43 Roja 
Qiyametê, 
çuhina 
Buhişt û 
Doje anjî 
Cent û 
cahnemê. 

Li goriya ku ez ji Êzdîyatî û Alewîtiyê 
fahm dikim, Êzdî û Alewî dibêjin, ciyê şer 
û aşîtî, saxî(tendurîstî) û ne saxî, aremî û 
tengasî, têrbûn û birçîbûnê, zilm û 
xembarî, delalî û ne delalî, hezkirin û 
dujminantî, bihişt(cinet) û doj(cahnim)a, 
başî û xirabî, paqijî û ne paqijiyê, zanîn, 
marîfet, heqîqatê û hwd.dilê merive.  
Tu evd nikare bi xêra pîroziya nivîs, duha 
û kiryarên rihaniyan qeder(jiyanbûn), 
roja qiyamet û axreta xwe kifş bike. 
Alewî û Êzdî hêjî mina ku di ilm û qewlê 
Êzdiyatiyê de tê gotin, heftê û du (72) 
miletan wek hev dibînin û dinasin. 

44  
Nemirina 
rih 
“Reenkar
nasyon” 
“Tenasuh
- 
ruh göçü „ 

Li goriya ku ez ji Êzdîyatî û Alewîtiyê fahm 
dikim, Êzdî û Alewî dibêjin, çerxa 
veguhastina xwezayê û 
kirasguhastin(mirin)a hemû rihilberan(çi 
lawir anjî însan ûwd.be), tenê bi reza û hêza 
Xewdê digere. Destpêk û dawiya her hebûn 
û tunbûnê heye. Her tiştê xwezayî çi rihilber 
anjî ne  rihilber be, du aliye û hebûn- 
tunebûna her tiştî di nav hevde ye. Herdû 
bawerî mîna hevûdinê didine xwanê ku, 
zindîbûna(nemirin)a her rihî bi 
kiryarên(nefsî, paqijî, rastî, tifaqiya)-@
“eline,diline,beline sahip ol” wî yê di vê dema 
ku ew vêga li ser - di bin erdê dijî û yên di 
nav bedena beriya xwe de li ser anjî bin erdê 
dike ve girêdayî ye. 

45 Zimanê 
nasnamê, 
îmanasîn, 
îbadet û 
hebûna 
netwê 

Zimanê îbadet, olnasîn û nasnama 
Êzdiyan hêjî weke berê tenê bi 
Kurdiye. 
Gelek Elewî jî îbadeta ola xwe bi zimanê 
Kurdî, Tirkî, Zazakî(Dimilkî) û hwd. 
didine naskirin. 
Êzdî û Alewî weke “Kurden resen” li ol û 
netew nasînê cûda dinêrin û gelek 
gringiyê didine laîsîzmê. 

46 
Mûzika 
Olî û 
gerandina 
Semahê 

Di wexta Êzdî 
semahê digrin de 
qewl têne gotin, def 
û şibêbê jî pêre 
têne lêxistin. 

Mûzika ola Elewîtiyê 
jî bi saz e û ew jî 
semeha xwe li ber 
saz(bağlama) digrin. 

 

47 Wexta Piraniya bawermenden herdû olan hêjî li 

zarokek 
nû ji dê 
û bavê 
xwe ra 
çêdibe 

gundan weke urf û adetên cicaka xwe 
ya berê, nahêlin dayîk û papûçk sê heta 
çilrojan ji oda xwe derkevin. Ji bo ku 
nezer li wan neke ve şînokên nezeren bi 
wan vedikin. 

48 Rê û 
resmên 
ji bo 
şûştin û 
şîna 
veşartin
a Miriyan 
têne 
kirin. 

Herçiqas hinekî asyimlationê tesîrek 
mezin daye ser guhastina hinek ûrf û 
adetên Elewîtî û Êzdiyatiyê jî, hogirên 
herdû baweriyan hêjî mîna hevûdinê rê 
û resmên şûştin û şîna veşartina Miriyan 
dişopînên. Mirî helalkirin, binerdkirina 
Mirî, Quble(ber bi rojhelat û roj ava 
ve)Şîn, Kefen, Sêroj û Çilroja zadê Xêrê 
Mirî.  

49  
Qurban-
Serbir 
 

Adetê Qurbanê hêjî li cem herduyan 
mîna hevûdinê pîroze û  herdû hêjî mîna 
berê serbira(lawira ji bo qurbanê serî 
jêdikin) didine rojê. Bi tabetî jî berê 
zêde Dîk di rojên cejinên olî de dikirne 
qurban. 

50 Quble Qubla Êzdîtiyê roje.  
51  

Zewac 
Gelek bawermendên Alewîtiyê û bi taybetî Êzdî 
hêjî mîna berê qîzan nadine tu meriven ne ji 
dînê xwe, Bi kesên xerîb û ne ji binemala 
xwedanê xwe ra na zewicin. 

52 Dua –gulbang a 
nikah anjî marê 

Oldarên herdû dîna marê bi du 
şahdan û dua yekê dibirin.  

53 Kevneşopên 
dawet û jin 
berdanê 

Di nav herdû civakan de vêga hêjî 
gelek rê û resmên xwastina keçan û 
berdana jinan mîna hevûdinê têne 
şopandin. 

54 Xwarin , 
vexwarinen 
civakî û 
adetên 
dinê. 

Di nav herdû civakan de hêjî gelek 
xwarin û vexwarinen berê mane. 
Çek(sîlah) berdan, hêjî li cem wan 
nîşana xweşbextî û serkevtinê ye. 

55 Mahîn û 
parevekirin
a Mîrat-
Mîrasê 

Mafê parevekirina mal, milk, pere, 
deyîn û hwd. di nav herdû olan de jî 
civakiye û mafê pêşîn digihîje bav, 
jin, kur, keç û dûre hêja digihîje 
meriven dereca duduyan. 

Dîsa dibêjim, hurmeta min ji hemû bîr û baweriyan re 
heye. Ev berhevkirinên min yên şexsî ne û ezê zahf 
dilxweşbim, ku min bi vî karê xwe hestê tu kesî ne 
êşandibe, karibû bala hinek ji dîroknas û lêkolînerên Kurd 
û xerîban bikişînime ser yekîtiya ol, civak û netewa Kurdî.  
Her weha hêvîdarim ku, rêvebir, rewşenbîr, berpirsyarên 
hemû dezgeh û rêxistinên Êzdîtî, Musilmanentî û Alewîtiyê 
vê dijminantiya ku dagirkerên Kurdistanê, li ser navê 
parastina siltanên Îslamê, Ehl-î Beyt, Tirkî(bi taybetî jî 
Kemalîzmê), Erebî, Farsî û hinek Kurdên kevneperest 
xistine nava mejiyan nasbikin û hemû rizgarîxwazin 
Kurdîstanê bikaribin bihevûdinê re ji van lewazî û 
cûdetiyên dinava ol, civak û netewên li Kurdîstanê de hene 
wekî çewa V.O.Klyûçewskî gotiye:“Em gereke demên 
derbazbûyî fêr bibin, ne ji bo wê ku ew îdî derbaz bûne, lê 
herwaha bona wê, ku ew dema derbazbûyî nikaribûye 
paşmayînên xwe bide paqijkirinê.“ ders bigrin. Û ew 
bikaribin van birînên ku di nava dilên Kurdên êzdî, 
musilman, mesîhî, cuhu, alewî, sabî..û hwd.ê de hene 
derman bikin.                                  

 
Me ji olperesten  sexte û asimîlasiyonê biparêzin ! 
 
 
 
 
 
 
 
 
 
 
 
 
 
 
 
 
Kemal Tolan - Berhevkarê kevneşop û zargotina Êzdiyan 
 31.12.10 

                          Kovan Xankî 

Zankoya Dihok@
 

                                          
 

 
PÊŞGOTIN:@@
    Divê lêkolîna kurt de, dê amajê din e hidek qehremanên 
êzidiyan, ewên bergirî ji welatê xwe kirin, ziman û bawera 
xwe parastin, rewştê qencê civaka kurdî nîşa dayî û navê 
xwe ditarîx û kilturê kurdî de bicî kirin, û ji encama vê 
yekê bûn e sembol dihelbesta kurdî de. 
 
LÊKOLÎN DÊ VAN QEHERMANÊN JÊRÎN HIMBÊZ KIT:  
Mîr Ce'ferê Dasinî 
Dawidê Dawid 
Hemoyê şero 
Şêx Mîrzayê Aqonisî 
Mehemayê Evdo 
Zerîfa Osê û şirîna şêx Kalo 
Derwêşê Evdî û Edla 
Hesen û Xezal  
 

RENGVEDANA 
QEHREMANÊN ÊZDIYAN 
 DI HELBESTA KURDÎ DE 

Mîr ce'ferê Dasinî: Mîr Ce'fer kurê pîr Hesinê Dasiniye, û 
ji "pîrên Meman"1 e, li gundê "Mat'ês (Mehetê) li devera 
dasiniya hatiye dinyayê"2, mîrê kurdan bû dibersînggirtina 
dagîrkeran de, li deverên dinavbera musil û azarbaycan 
de, xelîfê 'ebasiyan (Mu'tesim billah) li sala 839z3 hêriş kir 
e ser wan li musil, diencam de; kurdan mezintirîn 
serketina leşkirî bidest xist, xelîf e carek din li sala 840z 
leşkirekî mezintir biriye ser deverê, û Mîr Ce'fer jî 
bergiriyek e bê wêne ji axa xwe kiriye, û xwe bisaxî bidest 
dijmin ve bernedaye, ji encama zorî û zilhêziya dijmin; 
"jehir vexwariye"4 û dawî bijiyana xwe aniye, lê dijmin 
hovîtiya xwe mezintir dikit dema leşê wî dibin bajarê 
Samira(@öa‹àb)∗ û li wir " bimirîtî bidar ve dikin!"5. babe rax 

jî bivî helwîstê Mîr Ce'fer yê qehremanan e karîger bûye û 
pesnê wî didit: 
 
Mîrê me Ce'fer bizan e 
Demê me çend giran e6 
 
    Babe rax divêt Mîr şîret ke û jêr e diyar kit ku ew dema 
ew têden e; demek giran e, û xelkê wan jî ne li gorî asta 
xwesteka wan e, lewma ev yek barê wan girantir dikit: 
 
Li pê Ce'fer biholin tev wekî şêr 
Ne tirsin ji boşiya dujmin çu nîn e7  
 

@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@
 .٩، ص٢٠٠٥مشاهير من الكورد الايزديين، دهوك :  الدناني، شمو قاسم1

2 êzidiyatî: wan e jibo qutabiyên êzidiyan, rêza şeşê amadeyî, hewlêr 
2002, b.82. 
3 S. Silo; êzidiyatî û netewa kurd, para sê, 
http://www.lalishduhok.org/modules.php?name=news&file=article&=293
. 
4 Ew jêder. 
∗  parêzgehek e li jêriya Iraqê. 

5 êzidiyatî: wan e jibo qutabiyên..ew jêder, b.83. 
6 Di nameya dektorayê ya Kamîran Berwarî de li ciyê peyva (giran e), 
peyva (hizan e; anku têkçoyî) hatiye bikar anîn. Veger nameya wî; 
qonaxên werara hizra netewayetî dihozana kurdî de, 2005, b.75. 

 .١٧نفس المصدر، ص.. مشاهير من :  الدناني، شمو قاسم7

    Helbestvan daxwazê ji xortên dasiniyan dikit Mîr ce'fer ji 
xwe re wek rêberek bidin zanîn, û wek şêran bikevin şopa 
wî. Dîsan wan ji bona şer kar dik e da ku ji boşiya dijmin 
netirsin, ber ku dibîn e dijmin gelek ji wan mezintir e. 
 
Dawidê Dawid: Dawidê kurê Dawid kurê Isa axa ye, bûna 
wî ne diyar e, lê nêzîk sala 1954 miriye, û heftî salan û 
zêdetir jiyan kiriye, anku derdorên sala 1882z ji dayîk 
bûye. " mezinê êla ciwana bûye"1. Rolek e giring dişingalê 
de leyztiye, bitaybet dişerê dinyayê yê êkê de û dijatiya 
ingilîzan kiriye. Ew û hemoyê şero her yek ji hêlekê ve 
mezinên êzidiyan bûyîn e. xweşmêriya Dawidê Dawid 
helbestvan neçar kirin e bikin peyvên destnîşnkirî û 
mebesta xwe pê bigehînin: 
 
Bik e gaziya Dawidê Dewed helandî û bilind kirî 
Qayî nabim, car dî min ser jê kin2 
 
    Helbestvan gazî şingalê dikit ku bidin pê şopa Dawidê 
Dawid û dijî sitema dijmin bisekinin, û êdî nehêlin xelik 
serê we jê bikit. Her wisa helbestvan Sedîq şero jî 
dihelbesta (Dadgeh/ mehkem e) de navê wî tînit ziman, û 
têde sînaryoyek ciwan a dadgehkirina Dawidê Dawid durist 
dikit, û divê dadgehê de dijmin; Dawid wek tawanbarek 
girtî didit zanîn, û hinek pirsan derheq tarîx û ciyê wî jê 
dikit, û Dawidê Dawid bê tiris bersiv didit: 
 
Gunehbar navê xwe bêj e? 
Dawidê Dawid. 
………… 
Bûna te û cihê akinciya te? 
Bûna min 700 sala berî zayînî ye3.. 
 
    Helbestvan bizîrekiya xwe kevnarî û resenatî û 
kurdperweriya şingaliya li ser zarê Dawidê Dawid, birêya 
Dadgehek durist kirî ji xeyalê ragehandiye. 
 

@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@
  .١٢٥-١٢٤، ص١٥من مشاهير الكورد داود الداود الشنكالي، مجلة لالش، عدد :  سعيد خديدا1

2 şe'ban Silêman, helbesta şingal, dengê laliş 119, 25/1/2009. 
3 Ji dirêjiyê re veger..Sedîq şero: helbesta dadgeh, govara laliş 15. www.a

Hemoyê şero: Hemo kurê şero kurê Hemo kurê Lewend 
e, li "sala 1850z li gundê Zivingê, başûrê gundê Melik 
dinava çiyayê şingalê de hatiye dinyayê"1, dib e "Serokê 
êla Dina"2 û hukim li devera xwe dikit, wek kesatiyek e 
mirovantî, niştimanperwer, olî û serkirdayetî hatiye 
naskirin, digel Ingilîzan rolek giring dişerê dinyayê yê yekê 
de li deverê gêraye, diencam de " helwîstên mirovantî li 
himber Mesîhî"3 û " Ermenan dinavbera salên 1894-1915 
de encam dan e"4, ta ku ji zora Osmaniyan parastin e, li 
sala 1933 wexer dikit.5 Hemoyê şero bûye sembol dinav 
helbesta kurdî de: 
 
Qehremanê jîr û rêzan 
Hemoyê şero, derçoyê 
Dibistana min e6  
 
    Hemoyê şero wek qehremanekî jîr û şagirdê rêya 
berxudanê didit zanîn. Ereb Xidir şingalî jî gotiye: 
 
Ew Hemoyê şero xudanê Xerqê bimor e 
Ew xudanê Xerqe û Meftulêt sor e7 
 
    Helbestvanî ji hêla Olî ve berê xwe daye Hemoyê şero, û 
bixwediyê Xerqe û Meftûlan daye zanîn, ku ev e jî yên 
zelamên Olî yên êzidiyan e. 
 
Şêx Mîrzayê Aqonisî: yek ji navdarên şêxên şêxûbekira 
ye, li sala 1828-1829z8 bereyekî niştimanî biermenan re 
pêk anîn e, û peywendiyê biser leşkerê rûs dikit,. Paşî li 
himber leşkirê dagîrkerê osmanî sekinî ye, û diencamên 

@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@
  .٢٩، ص٢٠٠٧، ٢٦، مجلة لالش، عدد ١٩١٨حملة الحاج ابراهيم بك على جبل شنكالي عام :  شكر خضر مراد1
  .٦٤نفس المصدر، ص.. مشاهير من :  الدناني، شمو قاسم2
  .١٥/٦/٢٠٠٨، ١٠٥نكى لالش، عدد علاقة حمو شرو بالمسيحيين المضطهدين، دة:  الراهب فائز حنا خضر3
 حمو شرو من مشاهير الإيزيديين، :فرماز غريبو 4

http://www.hekar.net/modules.php?name=News&file=article&sid=3047 
  .نفس المصدر:  شكر خضر مراد5

6 Qadir Hesen Ido: li gundê min, Dihok (bê tarîx), b.96. 
7 şingalî, Ereb Xidir: kulînga nîsanê, dengê laliş 39, 30/6/2008. 
8 Se'îdê Silo: ferhinga me, govara laliş 22, 2005. 

rêkkeftina (eden e) de ewa li sala 18291 dinavbera Osmanî 
û Rûsiyan de hatiye morkirin, bizava Şêx Mîrza ser neket, 
û biawayekî xiyanetkaran e hat girtin û li sera Diyarbekirê 
hat bidarvekirin. Sitiranek Fulkilorî bivê bûyerê heye ku 
Şêx Mîrza û dayîka xwe beyt bi hev gotin e, diya wî 
dibêje: 
 
".. kesî piştî Şêx Mîrza, 
Mermerê kinarê 'olîcama sera diyarbekirê bixûyîn 
nekir.."2  
 
    Helbestvan Xebat şakir jî Dihelbesta (dayê Sosê) de 
navê wî dibêj e: 
 
Nema kes guh did e Sitran 
Û Destanên me 
Derwêşê Evdî û 
Şêx Mîrzayê Enqosî, 
Em govenda mirina xwe digerînin3   
 
    Êzidiyan bixwediyê Dastanên wek e Şêx Mîrzayê Aqonisî 
û Derwêşê Evdî yên qehremanî û hezkirinê dizan e, lê 
mixabin kes evan dastanan nak e ciyê guhdanê û lêkolîna 
wan nak e, ta ku tarîx û keltûr û zanyariyên baş yên wî 
serdemî me hebin, û mifa jê bê girtin. 
 
Mehemayê Evdo: yek ji "mezinên êla Hibaba bû"4, rolekî 
giring diberevanîkirina êzidiyên şingalê de dîtiye, nexasim 
didema hêrişên Osmaniyan de, bitaybetî " li şerê Firîq 
Paşa"5. Lewra ne bitinê bûye hêvênê hinek helbestan, 
belku hebûna xwe distirana fulkiloriya şingalê de jî 
parastiye, û wek mêrxas hatiye naskirin: "..gelek şad û 

@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@
1 Ew jêder û berper. 
2 Rêsan Hesen: Laliş distirana dîrokî ya kurdî de, Hewlêr (bê tarîx), b.43. 
3 Xebat şakir: Derwêşim diperistgeha evîna te de, Elmaniya 2007, b.54. 

 .٤٠-٣٩، ص٢٠٠٥، ٢٢من مشاهير الكورد محما عفدو الهبابي، مجلة لالش، عدد : شنكالي، شيخ حجي سمو 4
5 Rêsan Hesen: Stiran wek handerek dişeran de, şerê Firîq Paşa wek 
mînak, govara laliş 23, 2005, b.171. www.a

nişûdên Mehemayê Evdo babê Salih û Sivokê Meto..hen 
e.."1. dihelbestê de jî hatiye: 
 
Mehemedê Evdo 
Şêrê rêl û 
Dehil û Daristanên min e2 
    Evê kesatiya şingalî wek qehremanekê netirs xuya dikit, 
ku bişêrê dehil û daristanan nav dibit, ka çawe şêr wek 
mezinê daristanê dihêt naskirin, û bê tiris diger e; 
helbestvan evî şiklî  bona Mehemayê Evdo bikartîn e. 
herwisa diperçek din de weha hatiye gotin: 
 
Ew siwarê bozê ye 
Ew Mehemayê 'Ebdo xudanê sozê ye3  
    Wek siwarekî jêhatî û xwediyê soz û peymana didit 
zanîn. 
 
Zerîfa Osê û şirîna şêx Kalo: dû jinên qehreman yên 
şingalî bûn, wek zilaman berevanî ji xak û bawera xwe 
kirin e, çend cara xîretê xwe li serê wan daye û li himber 
dijmin sekinîn e, bo nimûn e; dema li "15 nîsana 1893"4 
Firîq Paşa hêriş aniye ser êzidiyan, şingaliyan biserkêşiya 
Sivokê Meto, Dawidê Dawid, Hemoyê şero, Mehemayê 
Evdo û Osê Mecdîn li himber Firîq Paşa sekinîn û vêre şer 
kirin, Zerîfa Osê û şirîna şêx Kalo çekê rûmetê hilgirtin û 
şer kirin, mehema dişer de di bînit zerîfa osê û şrîna şêx 
kalo bi cilikên zilaman xwe pêçan e û geh şer dikin û geh jî 
dihilhilînin û derûnê xort û mezinên şingaliyan dihejînin, 
stirana fulkiloriya şingalê rola wan diyar dikit: 
 
".. Zerîfa Osê gazî kir e şrîna şêx Kalo; 
Xweyngê îro Dunya li me teng bûye wek e tara 
bêjingê,(Osê Mecdîn babê Kemal, gazî kir e Sivokê 
Meto babê Berces, Mehemayê Ebdo babê Salih, 

@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@
 .٤١نفس المصدر، ص: شنكالي، شيخ حجي سمو  1

2 Qadir Hesen Ido: ew jêder, b. 95. 
3 şingalî, Ereb Xidir: ew jêder. 
4 Rêsan Hesen: Laliş distirana ..ew jêder, b. 167. 

Dawidê Dawid babê Hadî)1, go gelî peyayê êzidiya; 
hun mêrên çak bin dest hilînin. 
Xebatek e mêra bikin, çavê xwe ji 'eskerê Firîq Paşa 
neşikînin.."2 
 
    Mehema ji zîrekiya wan re şaqis dimîn e, dişer de pirsa 
wan dikit; "hun çawe gehiştin e vir?/ ba Mihema wextê 
çoye top çî" Zerîfa Osê lê vedgerîn e : "birayê Mehema; 
şêr şêr e, çi Jin e çi Mêr e". û divî şerî de leşkirê Firîq Paşa 
dihêt e şikandin. Jiber qehremaniya wan dihelbestê jî de 
pesnê wan wek e Jinên xwedî şiyan hatiye dan: 
 
Şêr e Jina 
Xurt û çeleng û xanedan 
Zerîfa Osê, Asîka 
Deşt û ban û 
Newel û zozanên min e. 
Şirîna şêx Kalo 
Kulîlka meha nîsanê 
Kevoka zom û geliya 
Qîza min e.3 
    Ka çawe Zerîfa Osê çek hilgirtiye û ketiye qada xebatê û 
li dijî dijmin şer kiriye, xwe wek şêrek zaniye, helbestvanî 
jî wisa pesnê wê daye, heger peyva şêr tenê bona zilamên 
zîrek hatibit bikaranîn; li vir ew jî cudahiyê nak e 
dinavbera zilam û Zerîfa Osê de, û bi şêr e jin nav dibit ku 
li şingalê berevanî ji hebûna xwe kiriye, û şirîna şêx Kalo jî 
wek Kulîlk û Kevoka dizanit, ku xemil û rewşa xwe daye 
deverê. 
 
Derwêşê Evdî: li gorî lêkolînên dîrokî "disedsala 18an de 
li wêranşarê jiyaye"4, û berxudan li dijî dewleta Osmanî û 
eşîrên ereban kiriye. Ji êla şerqiyan bû. Wî û Edula keça 
Temer Paşayê Milî ya Busilman ji hev hez kiriye, jiber 
cudahiya olî negehiştin hev, Derwêşê Evdî " dişerekî de li 

@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@
1 Ev rêzka stiranê; min li ber stirana Firîq Paşa ya ku bidengê Cello şingalî 
hatiye gotin, serras kiriye. 

 .٩١، ص٢٠٠١، ٦٤ مجلة آولان العربي، عدد المرأة الايزيدية و موقعها في المجتمع،:  ريسان حسن2
3 Qadir Hesen Ido: ew jêder, b. 95-96. 
4 (…): Derwêşê Evdî, internet, ji wîkîpediya.   www.a

sala 1790 di gel Osmanî û eşîrên ereban hatiye kuştin"1. 
Tê zanîn "Osmaniyan jibo qelandina ola êzidiyan pir caran 
bileşkirên mezin û xurt biser êzidiyan de girtiye"2. Lê piştî 
nemana Derwêşî; Edul jî naxwaz e sax bimîn e. qehremanî 
û evîniya wî a paqij bûye dastan, û ciyekî giring dikeltûrê 
kurdî de girtiye, û çendîn stiran û helbest pê hatin e gotin. 
Ebdulrehman Mizurî disala 1977an navê Derwêşê Evdî û 
Edla tîn e: 
 
Nexêr bêhna, 
Min qet nayê 
Heta ejî 
Wekî wî (Derwêşê 'Ebdî) 
Li vê dunyayê 
Nebim qurban û kujtiyê 
Du belek çavên 'edlayê3 
    Ka çawe Derwêşê Evdî dirêya Edlayê de qurbanî daye, 
ew jî dixwazit qurbaniyê ji dilbera xwe re bidit, vêc e ev 
dilber çi biduristî keçkek bit, yan mebesta wî pê welat bit. 
Herwisa Hoşeng Biroka jî navê wan tînit: 
 
Li bayebanên (Derwêş û Edûlê) 
Ve did e 
Û tu (şerbikên) xwe 
Vê .. lidik e4  
Wek em dizanin dastana Derwêş û Edla dastanek keltûrî 
ye, lê Hoşeng Biroka dinava helbesta nûjen de bikar tîn e, 
anku rabirdû bi serdem ve girê did e, û tiştê ku niha 
dixwaz e ku diderwnê wî deye; bisembolên Kevin digehîne. 
 
Hesen û Xezal: ev zêdetir dastanek hezkirinê a tirajîdî ye, 
lê sekinîna Hesen li dijî dagîrkeran; qehremaniya wî jî diyar 

@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@
1 Ew jêder.   
2 Osman Sebrî: êzidî û ola wan, 
http://www.felsefevan.com/index.php?option=pek_content&task=view&i
d=175&Itemid=26.(ev gotar di sê xelekan de li govara ronahî 19, 20 û 21 
de hatiye belavekirin. Li 1943). 
3 Mizurî, Ebdulrehman: ji evîna çirayên Kevin, Bexda 1980, b.114. 
4 Hoşeng Biroka: bawişikandinin ji kopên minareyên razayî, Elmaniya 
1995, b.50. 

dik e, anku dirêya parastina rûmet û sinc de têkoşa ye. 
Hesen êxtîmekî gundê êsya∗ bû, lê li şingalê jiyaye, liwêrê 
keçkekê binavê Xezal dibîn e, û herdû ji hev hez dikin, 
heta ku jixwe re tîn e, û dib e xwediyê kur û keçkekê. Lê 
dema li sala 1837z Hafiz Paşa ferman ji Sitembolê 
biserkêşiya Elî Paşa anî ser êzidiyan; û bisedan ji 
şingaliyan kuştin, xelik neçar bû birevit çiya û dişkeftan de 
xwe bisitirînit. Divê hêrişê de Xezalê bizor ji şkeftê 
diderînin û dibin, û herdû Zarokên wan dicî de dihêlin, piştî 
ku Hesen dihêt pirsa Xezalê ji Zarokên xwe dik e, û dibêj e 
ka Xezal? Dibêjin: "kum sora bizor bir". Hesen lipê Xezalê 
dikev e, diencam de elî paşa dikujit û Xezalê dizivirit 
malbaba wê, û paşê birayên wê dikujin. Vê buyerê 
kartêkirina xwe kiriye ser derûnê helbestvanan jî, û navên 
wan dihelbestê de jî rengveda ye: 
 
Ke Hesen liderê şikeftê sekinî 
Û Xezala çav belek ne dî1  
    Wek çîrokê rast e rast me re serhatiya wan vedguhêz e, 
ka çawe Hesen dihêt şikeftê û Xezal nediyar e û rehet 
namîn e, diheman demê de jî şikilî ciwan dikişîn e. S. 
Dilfetar jî dibêj e: 
 
Hesenim ez 
Selt û bê kes û xemdarim 
…………… 
Xezalxanê 
Ne tu her e 
Ne ez dê çim2 
 
    Helbestvan xwe dik e di ciyê Hesen de, û ya himber xwe 
jî dik e di ciyê Xezalê de, ka çawe dema Xezalê dibin 
Hesen bê hêvî dimîn e; helbestvan xwe wek wî xemdar 
dizan e, dema ku xezala wî dibin û ew bê kes dimîn e, 
lewma daxwazê ji Xezala xwe dik e ku bila kes kesî nehêl 
e. 

@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@
∗  gundekê gelek kevnarê êzidiyan e, ser biqeza şêxan e. 

1 Se'îd Cirdo Meto: helbesta dîsa ji eşqa çiyayê şingalê, dengê laliş 18, 
15/7/2004. 
2 Dilfetar, Sedîq: şev û şalûl, Dihok 2003, b.52. www.a

ENCAM 

• Rengvedan û bandora qehremanên êzidiyan li ser 
helbesta kurdî ye kêm bûye. 

• Pitiriya helbestvanên navên qehremanên êzidiyan 
dihelbestên xwe de bikar anîn e; her êzidî bûn e. 

• Kêm ji helbestan bitemamî bi qehremanan hatin e 
efrandin, behra pitir dema helbestvan basê êzidiyan, 
bitaybet şingaliyan dikin; dinav re navê wan 
qehremanan anîn e. 

• Zorbeya hozanvanên ev qehreman dihelbestên xwe de 
bikar anîn e, çi nerînên cudatir nebûn e, û 
helbestvanan wek tarîxnivîsan buyer tomar kirin e. 

• Navê kesatiyan wek sembola bergirî, tarîx, olî û 
evîndarên dil paqij hatiye kirin. 

@@
BÎBLIYOGRAFIYA @@
• Babe raxê Hemzanî: helbestvankî êzidiye, li sedê 9an 

jiya ye, li sala 840z bidestên dagîrkerên ebasî hatiye 
şehîd kirin, dû helbest lipaş xwe hiştin e. 

• Ebdulrehman Mizurî: li sala 1946an de li gundê Gotî 
(êtuyîtim) ji diya xwe bûye, wek e nukarek helbestê li 
salên heftiyan tê naskirin, û heta niha çendîn 
berhemên çapkirî hen e; wek: ji evîna çirayên Kevin, li 
xelkê tehlê limin şirînê, û.. 

• Sedîq şero: li sala 1954 li gundê şêxsinî ser binahiya 
Ba'edrê li qeza şêxan ji dayîk bûye, û çendîn helbestên 
weşandî hen e. wek yek ji helbestvanên navdar yên 
badînan dihêt hijmartin. 

• Şe'ban Silêman: li sala 1965 li Sersingê, ser biqeza 
Amêdiyê ve ji dayîk bûye, helbestvanekî navdar e 
bişêwazê xwe yê taybet li devera badînan, Kitêb û CD 
yên helbestê hene. 

• Xebat şakir: li sala 1967 li gundê Tilerbît li rojavayê 
Kurdistanê ji dayîk bûye, lê li gundê Tilxatûnkê mezin 
bûye, berhemekî helbestê binavê; Derwêşim 
diperistgeha evîna te de, heye. 

• Hoşeng Biroka: helbestvan û nivîskarekî êzidiye, li 
sala 1969 li rojavayê Kurdistanê ji dayîk bûye, ji 
berhemên wî; bawişkandinin ji kopên minareyên 

razayî, lêkolînin dimîtolojiya êzidiyatiyê de, pertoka 
mijara me, kesê dawiyê di cinaza xwedê de. 

• Se'îd Cirdo Meto: helbestvanekî şingalî ye, li destpêka 
salên şêstan li gundê werdiyê ji dayîk bûye. 

• Qadir Hesen Ido: li sala 1962 li gundê şarya, ser bi 
Dihok ve ji dayîk bûye, pertokek helbestê binavê; li 
gundê min, heye. 

• Sedîqê Dilfetar: li sala 1979 li gundê şarya, ser bi 
Dihok ve ji dayîk bûye, ji berhemên wî; şev û şalûl, 
Isayê bê dayîk, Serok peyvekê bêj e. 

Têbînî: ev vekolîne di konfiransê mêrxasên êzidiyan de li mala 
êzidiyan li Elmaniya weke simînar hatiye pêşkêşkirin. Li 2009.@@

